ޔައުމިއްޔާ

މާލިއްޔަތު ކޮމިޓީގެ 5 ވަނަ ބައްދަލުވުން. (29.03.2010)

ރިޔާސަތުން ވާހަކަދެއްކެވުން:

އާދެ، މާލިއްޔަތު ކޮމިޓީގެ 5 ވަނަ ޖަލްސާ އަށް ވަޑައިގެންނެވި ބޭފުޅުންނަށް މަރުޙަބާ ދަންނަވަން. މިއަދު އެންމެ ފަހުން ބޭއްވުނު 4 ވަނަ ޖަލްސާގައި އަޅުގަނޑުމެން ވަނީ އޮޑިޓް އޮފީސް އޮޑިޓު ކުރުމުގެ މަސައްކަތް އިޢުލާނު ކުރަން ވެގެން ސްކޯޕް އޮފް ވޯރކް ނިންމާފައި އިޢުލާނު ކުރެވިފައި. އެހެންވީމާ، މި ހަފްތާގެ ތެރޭގައި އަންގާރަ ދުވަހު ދެއްތޯ މަޢުލޫމާތު ދެނީ. މަޢުލޫމާތު ދީފައި ބިޑުތައް ލިބުނީމަ އަޅުގަނޑު ގެނެސް ދޭނަން. ދެން އެދުވަހު އަޅުގަނޑުމެންނަށް މަޝްވަރާ ކުރެވުނީ އަމިއްލަ ފަރާތްތަކުން ހިންގާ ޓީވީ ރޭޑިޔޯ އަދި ދުވަހު ނޫސްތަކަށް 4 މިލިއަން ރުފިޔާގެ ސަބްސިޑީ އެއް ދިނުމަށް ނިންމާފައި ވާތީ، މި ސަބްސިޑީ ދޭނެ އުސޫލުތައް ކަނޑައެޅުމަށް. ދެން މި ކަމާ ބެހޭ ގޮތުން ތައްޔާރު ކޮށްފައި ވާ ކަރުދާހަކާ ބެހޭ ގޮތުން ވާހަކަ ދެކެވުނީ. ދެން އެ މަޢުލޫމާތުތައް ހުންނާނެ. ދެން ތިބޭފުޅުންގެ ފައިލްކޮޅުގައި އޮންނާނެ އޭގެއިތުރަށް މި އެޖެންޑާގައި ހިމެނޭ އައިޓަމްތަކުގެ އިތުރަށް އިއްޔެގެ ތާރީޚުގައި މަޖިލީހުގެ ރައީސް އަޅުގަނޑަށް ފޮނުއްވި ސިޓީ އެއް. ތިޔަ ބޭފުޅުންގެ މަޢުލޫމާތަށްޓަކައި މި ފައިލްގައި ހިމެނިފައި ވާނެ. އެހެންވީމާ، ކުރީދުވަހު މަސައްކަތް ގޮސްފައި އޮތް ހިސާބު އަނެއް ކޮބައިތޯ؟ އާދެ، ނަޝީދު. 
ނޮޅިވަރަމް ދާއިރާގެ މެންބަރު މުޙައްމަދު ނަޝީދު ވާހަކަދެއްކެވުން:

އާދެ، މިއަދު ޖަލްސާ، މާލިއްޔަތު ކޮމިޓީގެ ބައްދަލުވުން ކުރިއަށް ދާއިރުގައި އަޅުގަނޑުމެންނަށް އިއްޔެގެ ތާރީޚުގައި މަޖިލީހުގެ ރައީސް ފޮނުވާފައި ވާ ސިޓީ އެއް މި އޮތީ ލިބިފައި. މައްސަލަ އަކީ މަޖިލީހުގެ ފްލޯރގައި ޓޭބަލް ކުރެވިގެން މިހާރު ކުރިއަށް ދާ އޮޑިޓަރ ޖެނެރަލްގެ އިތުބާރު ނެތް ކަމުގެ މައްސަލަ އާ ގުޅުން ހުރި ސިޓީފުޅެއް. ދެން އެނގިވަޑައިގަންނަވާނެ މި މައްސަލައަކީ ވަރަށް ޚުޠޫރަތްތެރި މައްސަލަ އެއް. މިކަމުގެ ސަބަބުން މުޅި ޤައުމުގައި ވަރަށް ބޮޑެތި ފިތުނަ އާއި ހަމަނުޖެހުމާ މި ކަހަލަ އެއްޗެހި އުފެދުމުން މި ދަނީ. ދެން މި ދަނޑިވަޅުގައި މަޖިލީހުގެ ރައީސް މިކަން ކޮމިޓީ އަށް ފޮނުއްވައި ދެއްވާފައި މި ވަނީ މި މައްސަލަ ހަމަ މަޖިލީހުގައި ކުރިއަށް ދަނިކޮށް. ދެން އެނގިވަޑައިގަންނަވާނެ މަޖިލީހުގެ ޖަލްސާތައް ކޮންމެ ދުވަހަކު ނިޒާމީ ނުކުތާގެ ތެރޭގައި އެބަ ހުއްޓޭ. އެހެންވީމާ، މިއަދުގެ ޖަލްސާ ވެސް އަދި މި ބައި މިހެން ދިޔަކަމުގައި ވީ ނަމަވެސް އަޅުގަނޑުމެންނަށް ފޯކާސްޓު ކުރެވެނީ އެ ކަހަލަ ރޯޅިއެއްގައި އަޅުގަނޑުމެންނަށް ޖެހިދާނެ ކަމަށް. އެހެންވީމާ، ޤައުމީ މަޞްލަޙަތުން ބަލާއިރު އަޅުގަނޑަށް ވަރަށް ބޮޑަށް ފެނޭ މި ކަމާ ގުޅޭ ގޮތުން މަޖިލީހުގެ ރައީސް ފޮނުވާފައި ވާ މައްސަލަ އާ ބެހޭ ގޮތުން އަޅުގަނޑުމެން ކުޑަ ވަގުތުކޮޅެއްގައި މަސައްކަތް ކޮށްލާފައި ނަމަވެސް އެންމެ ކުރިން މި މައްސަލަ އަށް ގޮތެއް ނިންމުން. އެއީ އޭރުން އަޅުގަނޑުމެންނަށް މަޖިލީހުގެ ފްލޯރގައި އެ ކުރާ މަސައްކަތަށް އިތުރު ޔަޤީންކަމާއި އިތުބާރު ލިބިގެން ދާނެ ކަމަށް އަޅުގަނޑަށް ގަބޫލުކުރެވެނީ. މިހާރު ވެސް އެ މަސައްކަތް އަނބުރާ ފޮނުއްވާލެއްވީ ކީ އެއް ނޫން. އެ މަސައްކަތް ހަމަ ސިމިލްޓޭނިއަސްލީ ހިނގާ. އެހެންވީމާ، މިއަދު އަޅުގަނޑަށް ގަބޫލުކުރެވެނީ އިންޓަވަލް ފަހުގެ ސެޝަންގައި ވޯޓަކާ ހަމައަށް ދާނެ ކަމަށް. ނޫނީ ބަހުސް މަރުޙަލާ ފެށިގެން ގޮސް ވޯޓަކާ ހަމައަށް ދާން ވާއިރަށް އަޅުގަނޑުމެން އެބަޖެހޭ މިކަން ކްލިއަރ ކޮށްދީފައި އޮންނަން. އެެހެންވީމާ، އަޅުގަނޑު ހަމަ ވަރަށް ބޮޑަށް ޢިއްޒަތްތެރި މެންބަރުންގެ އަރިހުން އެދެން އެޖެންޑާގެ އެންމެ ފުރަތަމަ ނަންބަރެއްގެ ގޮތުގައި މި ސިޓީފުޅާ މެދު ގޮތެއް ނިންމުން އަޅުގަނޑުމެން ބާއްވަން. ޝުކުރިއްޔާ. 

އަލިފުށި ދާއިރާގެ މެންބަރު މުޙައްމަދު ނާޝިޒު ވާހަކަދެއްކެވުން:

ޝުކުރިއްޔާ މުޤައްރިރު. އަޅުގަނޑު މި ސިޓީ ކިޔާލައިފިން. ދެން މި ސިޓީން އަޅުގަނޑަށް ދޭހަވާ ގޮތުން ވެއްޖެއްޔާ މިހާރު މަޖިލީހުގައި ހިނގަމުން ދާ، ތަޅުމުގައި ހިނގަމުން ދާ މައްސަލައެއްގެ ވާހަކަ މީގައި މި އޮތީ. ދެން އަނެއްކާ މީގައި އިތުރު ކަންތައްތަކެއް ނެތް. މިހާރު މައްސަލަ ވެސް ނިމިފައި ހުރި ކަންކަމުގެ މައްޗަށް މި ސިޓީގައި ވެސް އިތުރު ބާރެއް އަޅުއްވާފައި މި އޮތީ. އައު ކަމެއްގެ ވާހަކަ އެއް މީގައި އެއްވެސް ހާލަތެއްގައި ނެތް މެންޝަން ކޮށްފަ އެއް. ދެން މި ސިޓީ ފޮނުވާފައި އޮތް މައިގަނޑު މަޤުޞަދަަކީ ވެސް މަޖިލީހަށް ޖަވާބުދާރީ ވާން ޖެހިވަޑައިގަންނަވާ ފަރާތަކަށް ވާތީވެ، ކޮމިޝަނުގެ ފަރާތުން މިކަން މަޢުލޫމާތަށްޓަކައި ރައްޔިތުންގެ މަޖިލީހަށް ފޮނުވީ. އެހެންވީމާ، އަޅުގަނޑު ގަބޫލެއް ނުކުރަން މާލިއްޔަތު ކޮމިޓީ އަށް ފޮނުއްވާފައި އޮތް ވަކި، މި ވަގުތު ބަލަން މަޖިލިސް އަޅުގަނޑުމެން މި މައްސަލަ ހިނގަމުން ދާތީ އިތުރަށް ބަލަން ޖެހޭނެ މައްސަލަ އެއް ކަމަކަށް. އެހެންވީމާ، މި ހަމަ މަޢުލޫމާތަށްޓަކައި ޑިސްޓްރިބިއުޓް ކުރެއްވީހެން ހުރިހާ މެންބަރުންނަށް. މިއީކީ މި ވަގުތު ބަލަން ޖެހޭނެ ކަމެއް ކަމަކަށް އަޅުގަނޑަކަށް ގަބޫލެއް ނުކުރެވޭ. ޝުކުރިއްޔާ. 
ރިޔާސަތުން ވާހަކަދެއްކެވުން:

މީގައި އަނެއް އެންޓި ކޮރަޕްޝަން ކޮމިޝަނުގެ ފަރާތުން ފޮނުވާފައި އޮތް ސިޓީ އެއް އަޅުގަނޑުމެންނަށް މަޖިލީހުގެ ރައީސް މި އޮތީ ފޮނުއްވާފައި. ދެން މި އަޅުގަނޑު ގަބޫލުކުރާ ގޮތުގައި މި ކޮމިޓީ އަށް މި މައްސަލަ މި ފޮނުއްވީ މިއީ މީގެ ކުރިން މި ކޮމިޓީގެ ފަރާތުން ބަލާފައި ނިންމާފައި މަޖިލިސްގެ ފްލޯރއަށް ފޮނުއްވާފައި އޮތް މައްސަލައަކާ ގުޅުން ހުރި މައްސަލައަކަށް ވާތީ އާ، ދެން އަދި މި ކޮމިޓީގެ ފަރާތުން ކޮމިޓީން ޖަވާބުދާރީ ކުރުވައި ފަރާތަކާ ބެހޭ ސިޓީއެއް ކަމަށް ވާތީ. ދެން މި ދެން އަޅުގަނޑަށް ފޮނުއްވާފައި އޮތް ސިޓީ އެއް. އެހެންވީމާ، މި ސިޓީ އަށް އަޅުގަނޑު ޖަވާބެއް މަޖިލިސްގެ ރައީސަށް ފޮނުވާލީމާ މި ފުދޭ ގޮތަށް މިއޮތީ. ދެން މީގެ ފަހަތު ޕެރެގެރާފުގައި މި އޮތީ މިހާރު ކުރެވެމުންދިޔަ ބަހުސްގައި ބައެއް އިޖުރާޢީ މައްސަލަ އާއި ސަބް ކޮމިޓީގެ ރިޕޯޓު މަޖިލީހުގެ ގަވާއިދުގައި ވާ ގޮތުގެ މަތިން މައި ކޮމިޓީން ފާސްކުރައްވާފައި ނުވާކަން ސާފުކޮށް ބަޔާން ކޮށްފައި ނެތޭ. އެއަށް އަޅުގަނޑު އޮންނާނީ ފްލޯރގައި ޖަވާބު ދީފައި މިހާރު. އެހެންވީމާ، އެއީ އަޅުގަނޑު އަދިވެސް ހަމަ ލިޔުމުން މަޖިލިސްގެ ރައީސަށް ޖަވާބު އެރުވިދާނެ ކަމެއް. ފަހަތު ދެ ޕެރެގެރާފުގައި އެ އޮތީ މަޖިލިސްގެ ފްލޯރގައި. އަޅުގަނޑު އޮންނާނީ އެ ސަބަބު ބަޔާން ކޮށްފައި. އެހެންވީމާ، ތި ބޭފުޅުން ހަމަ މި ސިޓީ އަށް އަޅުގަނޑު ދޭންވީ ޖަވާބެއް އަޅުގަނޑަށް ދަންނަވާލީމާ އެކަން އެ ނިމުނީ މި ސިޓީ އަށް އަޅުގަނޑު ދޭންވީ ޖަވާބެއް. އެހެންވީމާ، އެ ސިޓީގެ ޖަވާބު ތި ބޭފުޅުން ވިދާޅުވީމާ، އަޅުގަނޑު ސިޓީގެ ޖަވާބު މިއަދު ވެސް ހަމަ މަޖިލިސްގެ ރައީސަށް ފޮނުވޭނެ. އެހެންވީމާ، އެ ގޮތަށް. ފުރަތަމަ ޢަބްދުﷲ ޢަބްދުއްރަޙީމް. ދެން ނަޝީދު. ދެން ޔާމީން.

މާފަންނު ހުޅަނގު ދާއިރާގެ މެންބަރު ޢަބްދުﷲ ޢަބްދުއްރަޙީމް ވާހަކަދެއްކެވުން:

އާދެ، ޝުކުރިއްޔާ މުޤައްރިރު. މި ސިޓީގައި މި ފާހަގަކޮށްފައި ވާ ނުކުތާތަކުން އަޅުގަނޑުމެންނަށް އެނގިގެން މި ދަނީ މިހާރު ކޮމިޓީ އަށް މިހާރު މަޖިލީހުގެ ތަޅުމުގައި ބަހުސް ކުރެވެމުން ދާ މައްސަލައިގެ އިޖްރާޢީ މައްސަލަތަކެއް ހުރިކަން ރައީސަށް ފާހަގަކުރެވިފައި ވާ ކަން. މިއީ ރައީސްގެ ރޫލިންގ އެއްތޯ ނުވަތަ ނޫންތޯ. އާދެ، ބަހުސްގައި މެންބަރުންތައް ފާހަގަކުރެއްވި. އެހެންވީމާ، މެންބަރުންތަކުގެ ތެރޭގައި އެ ކަމުގައި އިޖްރާޢީ މައްސަލަތަކެއް އުޅޭ ކަމަށް ވަންޏާމު އަޅުގަނޑަށް ހީވަނީ އިޖުރާޢީ މައްސަލަތައް ހުރި ބޭފުޅުންގެ ފަރާތުން ފާހަގަކޮށްފައި ވާ މައްސަލަތަކާ މެދު ގޮތެއް ނިންމާފައި ކުރިއަށް ގެންދަން ކަންނޭނގެ. ދެން އަޅުގަނޑު މި ސިޓީ މަޖިލީހުގެ ރައީސަށް މަޖިލީހުގެ މާލިއްޔަތު ކޮމިޓީ އަށް ފޮނުވުމުގެ ބާރު ލިބެނީ މަޖިލީހުގެ ކޮން ގަވާއިދަކުންތޯ އަޅުގަނޑުމެން އެބަޖެހޭ ބަލައިލަން. ޙަޤީޤަތުގައި މިހާރު ޢަމަލު ކުރަމުން ދާ ގަވާއިދުގެ 94 ވަނަ މާއްދާގައި މި އޮންނަނީ ސިޓީ އެއް ލިބިއްޖެ ކަމަށް ވަންޏާ ޢާއްމު ކޮމިޓީ އަށް ހުށަހެޅި، ޢާއްމު ކޮމިޓީން ފޮނުވައި ކޮމިޓީއަކަށޭ ފޮނުވަން ވާނީ. އެހެންވީމާ، މި ދަންނަވަނީ ބޭރުގެ ސިޓީ އެއް މީގައި އެޓޭޗު ކުރެވިފައި އޮތުމާ އެކު. އެހެންވީމާ، މިހާރުގެ ގަވާއިދަކަށް މި ވެސް ނުފެތޭ. އެހެންވީމާ، މި މައްސަލަ އާ މެދުގައި އަޅުގަނޑުމެން ގޮތެއް ނިންމުމަކީ އަދި ގަވާއިދާ އެއްގޮތަށް ދިއުމެއް ނޫން ކަންނޭނގެ. އެހެންވީމާ، ގަވާއިދާއި އެއްގޮތް ވާ ގޮތުގެ މަތިން މިކަން ކުރިއަށް ގެންދިއުމަށް އަޅުގަނޑު ވެސް އެދި ދަންނަވަން. އަދި މަޖިލީހުގެ ގަވާއިދާ އެއްގޮތަށް އަޅުގަނޑުމެން ސަބް ކޮމިޓީގެ ވާހަކަ އަކީ މެންޝަން ކޮށްފައި ވާތީވެ، ސަބް ކޮމިޓީ އަށް ލިބިފައި ވާ ބާރުތައް ކުރީ ގަވާއިދުން ވެސް އަދި މިހާރު ގަވާއިދުން ވެސް ސަބް ކޮމިޓީއަށާއި މެއިން ކޮމިޓީ އަށް ހަމަ ލިބެނީ އެއްވަރުގެ ބާރުތަކެއެް. އެހެންވީމާ، އެ ކަން އެ ގޮތަށް އޮއްވަ އެއް އަޅުގަނޑަކަށް ހިއެއް ނުވޭ އުސޫލެއްގެ ގޮތުން މި ގޮތަށް ފާހަގަކުރެވޭނެ ކަމަކަށް ވެސް. 

ރިޔާސަތުން ވާހަކަދެއްކެވުން:

އާދެ، ދެންމެ ޢަބްދުﷲ ޢަބްދުއްރަޙީމް ތި ނެންގެވި ނުކުތާގައި ތި ވިދާޅުވި އެއްޗެއް މުޅިން އެކިއުރޭޓެއް ނުވޭ. އެއީ 99 ވަނަ މާއްދާގެ (ނ) ގެ ދަށުން މަޖިލީހަށް ހުށަހެޅޭ މައްސަލަތައް މަޖިލީހުގެ ރައީސް ފޮނުވަން ޖެހެނީ ޢާއްމު ކޮމިޓީން ރެކޮމެންޑު ކުރާ ކޮމިޓީއަކަށް. މިއީ އަމިއްލަ ފަރާތަކުން ފޮނުވި މައްސަލަ އެއް ނޫން. މިއީ މިނިވަން މުއައްސަސާއަކުން ފޮނުވި މައްސަލަ އެއް. ދެން މި މައްސަލަ އަޅުގަނޑު ކުރިން ވެސް ދެންނެވި ފަދައިން މި ކޮމިޓީން ބަލާ ނިންމާފައި އޮތް މައްސަލައަކަށް ވާތީ މި ކޮމިޓީއާއި ގުޅުން ހުރި ކަމަކަށް ވެފައި މި ކޮމިޓީ އަކީ އޮޑިޓަރ ޖެނެރަލް ޖަވާބުދާރީ ކުރުވާ ކޮމިޓީ އަށް ވާތީ މި ކޮމިޓީ އަށް ފޮނުއްވާފައި ވަނީ. ޔާމީން. ދެން ނަޝީދު. 
ނޮޅިވަރަމް ދާއިރާގެ މެންބަރު މުޙައްމަދު ނަޝީދު ވާހަކަދެއްކެވުން:

ޕީ.އޭގެ ބޭފުޅަކު ރިޔާސަތުގައި އިންނަވައިގެން ވަރަށް ރަނގަޅަށް ގެންދަވާނެ. އަޅުގަނޑަށް ހަމަ ޔަޤީން. އޮޑިޓަރ ޖެނެރަލްގެ މި މައްސަލައިގައި ރައީސް އަޅުގަނޑުމެންނަށް ފޮނުވާފައި މި އޮތް ސިޓީގައި ފަހު ޕެރެގެރާފުގައި އެބަ ވިދާޅުވޭ އަޅުގަނޑު ހަމަ ރެކޯޑަށްޓަކައި ދަންނަވާލާނަން. މި ގޮތުން ތިޔަ ކޮމިޓީ އަށް މައްސަލަ ހުށަހެޅުނު ތާރީޚާއި، މައްސަލައާއި ގުޅޭ ލިޔުންތައް ތާރީޚު ފުށުއަރާ މައްސަލަ އާ ތިޔަ ކޮމިޓީގެ ސަބް ކޮމިޓީގެ ރިޕޯޓު މަޖިލީހުގެ ގަވާއިދުގައި ވާ ގޮތުން މައި ކޮމިޓީން ފާސްކޮށްފައި ނުވާކަން ސާފުކޮށްފައި ވާ ކަން ސާފުކޮށްފައި ނެތް ކަން ހިމެނެ އެވެ. އެހެންވީއިރު މި ތާނގައި އަޅުގަނޑުމެންނަށް ހީވަނީ މިހާރު މުޅި ޤައުމު ހުއްޓުމަކަށް އައިސް، މަގުމަތި ހަލަބޮލިވެ، ފުލުހުންގެ މަސައްކަތަށް ހުރަސްއެޅި، މާލޭގެ މީހުންނަށް ނުނިދި، މި ހިސާބަށް މި ދަނީ ސިޔާސީ ދެ ޕާޓީގެ ދެމެދުގައި މި މައްސަލައިގެ އަސްލު ކުރިން އަޅުގަނޑު ދެންނެވިހެން ޚުޠޫރަތްތެރިކަމުންނޭ. އެހެންވީމާ، މި ދަނޑިވަޅުގައި އަޅުގަނޑުމެންގެ ވާޖިބެއް ކަންނޭނގެ މި މަޖިލީހުގެ ރައީސް އެ ކަހަލަ ސިޓީ އެއް ފޮނުއްވީމާ، އަޅުގަނޑުމެން އެ ތާރީޚުތައް މި ވަގުތު ރަނގަޅު ކޮށްލާފައި މައްސަލަ އާ ގުޅޭ ލިޔުން ތާރީޚު ފުށުއެރި ސަބަބެއް އަޅުގަނޑުމެންނަށް ބަޔާންކޮށްލަދީފައި ދެން ކޮމިޓީގެ ސަބް ކޮމިޓީގެ ރިޕޯޓު މިހާރު މި ތަނުން އަޅުގަނޑުމެން އެންޑޯޒް ކޮށްލީމާ އަޅުގަނޑަށް ހީވަނީ މި މައްސަލަ ވަރަށް ސާފުވީހެން. މި ދަންނަވާ އިޖުރާޢީ މައްސަލަތައް ހައްލު ވީހެން. އެހެންވީމާ، މިވަރު ކަމެއް އަޅުގަނޑުމެންނަށް ކޮށްލަން ނުނަގާނެ ގާތްގަނޑަކަށް ބައިގަޑިއިރު ވެސް އެހެންވީމާ، އެކަމުން ރައްޔިތުންގެ މަޖިލީހުގެ ހައެއްކަ ޖަލްސާ މިހާރު ހުއްޓިއްޖެ މި މައްސަލަ އާ ގުޅިގެން. އެހެންވީމާ، އަޅުގަނޑުމެން މި ކުރާ މަސައްކަތް އަޅުގަނޑަށް ހީވަނީ ވަރަށް ރަނގަޅު މަސައްކަތެއްހެން މި ކުރެވެނީ. މިކަމަށް އަޅުގަނޑުމެން ބައިގަޑިއިރު ވަރުގެ ކުޑަވަގުތުކޮޅެއް ހޭދަވާނެ ކަމަށް އަޅުގަނޑަށް ގަބޫލުކުރަނީ. މިހަމަ މާބޮޑު ޚިޔާލު ތަފާތުވުންތަކެއް ނެތް އަޅުގަނޑުމެންގެ ތެރޭގައި. އިޖުރާޢީ މި މައްސަލަތައް އަޅުގަނޑުމެން ހައްލު ކޮށްލަން. އޭރުން އިތުރަކަށް ދެން ބަޔަކަށް ނިޒާމީ ނުކުތާ ނަގާނެ ފުރުޞަތެއް ވެސް ނޯންނާނެ ނޫންތޯ. އެހެންވީމާ، އެ މާހައުލު ކްރިއޭޓު ކޮށްދެއްވާށޭ އަޅުގަނޑު މި ދަންނަވަނީ. ޝުކުރިއްޔާ. 

މުލަކު ދާއިރާގެ މެންބަރު ޢަބްދުﷲ ޔާމީން ޢަބްދުލްޤައްޔޫމް ވާހަކަދެއްކެވުން:

ޝުކުރިއްޔާ ޢިއްޒަތްތެރި މުޤައްރިރު. ޢިއްޒަތްތެރި މުޤައްރިރު އަޅުގަނޑު މިއަދު އައިރު މިއަދުގެ ޖަލްސާގެ އެޖެންޑާއަކު މި މައްސަލަ އެއް ނެތް. އެޖެންޑާގެ ނެތް މައްސަލަ އެއް ނެގިގެން މި ޑިސްކަސް ކުރެވެނީ. އެހެންވީމާ، އެއް ގޮތަކީ އަޅުގަނޑުމެން އެޖެންޑާ އަށް އެއްބަސް ވުން. އަނެއް ގޮތަކީ މި މައްސަލަ މިހާރު ނެގިގެން މިތާ ޑިސްކަސް ކުރެވޭ ކަމަށް ވަންޏާ އަޅުގަނޑު ބޭނުމެއް ނުވޭ އެޖެންޑާގެ އައިޓަމަކަށް މިކަން ނުވާއިރު މި ދައްކާ ވާހަކަތަކެއް ރެކޯޑުގައި އޮންނާކަށެއް. އެހެންވީމާ، މުޤައްރިރަށް މިކަން ކޮށްދެއްވިދާނެ އެއް ގޮތެއް ކަމަށް އަޅުގަނޑަށް ހީވަނީ މިއީ އެޖެންޑާގެ މައްސަލަ އެއް ކަމަށް މިހާރު ނުހަދާ، އެހެންނަމަވެސް، ނުރަސްމީ ގޮތުން މިކަން ޑިސްކަސް ކޮށްފައި މިކަން ނިންމަން ބޭނުންވާ ގޮތެއް އަޅުގަނޑުމެންނަށް އެއްބަސް ވެވުނީމަ ދެން އެޖެންޑާ ކުރައްވަން މި މައްސަލަ. އެއިރަށް އަޅުގަނޑަށް ހީވަނީ މި ކޮމިޓީގެ ގަވާއިދާ އެއްގޮތަށް މިކަން ދާނެހެން. ދެން ދެވަނަ މައްސަލައަކަށް އަޅުގަނޑު ދަންނަވާލަން ބޭނުން ވަނީ ބައެއް ބޭފުޅުންގެ ވާހަކަފުޅުގައި ޚާއްޞަކޮށް ކާނަލް ދެއްކެވި ވާހަކަފުޅުގައި އިޖުރާޢީ މައްސަލަތަކެއް އުޅޭ ކަމަށް އެ ބޭފުޅުންނަށް ހީފުޅު ވަނީ. އަޅުގަނޑުމެންނަކަށް ހިއެއް ނުވޭ އިޖުރާޢީ މައްސަލަތަކެއް އުޅޭ ކަމަށް. އިޖުރާޢީ މައްސަލަތަކެއް އުޅޭ ކަމަށް އެއްބަޔަކަށް ހީވެފައި އަނެއް ބަޔަކަށް ހީނުވާ ކަމަށް ވަންޏާ އަޅުގަނޑުމެން މި ކޮމިޓީއަކުން މުޠާލިޢާ ކުރަންޖެހޭ މައްސަލަ އެއް ނޫން އެއީކީ އެއް. ސަބް ކޮމިޓީގެ ރިޕޯޓަކީ ހަމަ މަޖިލީހުގެ މާލިއްޔަތު ކޮމިޓީގެ މެޖޯރިޓީ އެޑޮޕްޓް ކޮށްފައި އޮތް ރިޕޯޓެއް އެއީ. އެހެންވީމާ، ސަބް ކޮމިޓީގެ ރިޕޯޓަކާ ދޭތެރޭގައި އިޖުރާޢީ މައްސަލަތަކެއް ނޫޅޭ. މައްސަލަ އެއް އުޅެންޏާ އުޅޭ ކަމަށް އެ ވިދާޅުވަނީ މާލިއްޔަތު ކޮމިޓީގެ ފުރިހަމަ ރިޕޯޓް މިތާ ޑިސްކަސް ކޮށްފަ އެއް ނެތޭ. އެކަމަކު ސަބް ކޮމިޓީގެ ރިޕޯޓެއް އެޑޮޕްޓް ކުރި ޤަރާރުގައި އޮންނާނެ ކަނޑައެޅިގެން ލިޔެފައި މުޤައްރިރަަށް އެ އިޚުތިޔާރު ދީފައި. އެއީ ސަބް ކޮމިޓީގެ ރިޕޯޓަކީ މުޅި މައްސަލައިގެ ރިޕޯޓު. އެއަށް ދެން އިތުރުކުރަން މި ޖެހެނީ މިތަނުގެ ހާޒިރީ އާ ވަޑައިގެންނެވި ނުގެންނެވި ބޭފުޅުންނާއި މި ކަންކަން އިތުރު ކުރަން މި ޖެހެނީ. މި ތަނަށް ގެނެވުނީ ޑިސްކަސް ކުރަން ކޮން ބައެއް ކަމާ. ދެން އަޅުގަނޑުމެން ހަމަ ވަރަށް ރަނގަޅަށް މިކަން ހިނގާދިޔަ ގޮތް އެނގުނު. އެނގޭ އަޅުގަނޑުމެންނަށް. އަޅުގަނޑުމެން އެއްބަހެއް ނުވަން މުޅި ފްލޯރއަކުން ނިންމާފަ އެއް ނޯންނާނެ އޮޑިޓަރ ޖެނެރަލް ގެންނާކަށް ވެސް. އެހެންނަމަވެސް، އަޅުގަނޑުމެން އެމް.ޑީ.ޕީގެ ފަރާތުން އޮޑިޓަރ ޖެނެރަލް ގެނެސްގެން މި ކަންކަން ޑިސްކަސް ކުރަން ވާހަކަ ދެއްކީމަ، އަޅުގަނޑުމެން ދެންނެވިން އަޅުގަނޑުމެންނަކީ ތަޙުޤީޤު ކުރާ ބައެއް ނޫނޭ. މި ތަނަށް ލިބިފައި ހުރި ޑޮކިއުމަންޓްރީ އެވިޑެންސަށް ބަލާފައި ސަބް ކޮމިޓީއަކުން އޭގެ ފައިޑިންގތަކެއް ހައްދަވަނީއޭ. އަޅުގަނޑުމެން އޮޑިޓަރ ޖެނެރަލް ގެނެސްގެން އޮޑިޓަރ ޖެނެރަލް ދައްކަވާ ވާހަކައަކަށް އަނެއްކާ ކްރޮސް ރެފަރަންސް އަށް ބަލައި މި ހުރިހާ ކަމެއް ކުރާނެ ކަމެއް ނެތް. އެހެންނަމަވެސް އެހައި ވަރަށް އެ ކަމަށް ރިކްއެސްޓު ކުރެއްވީމަ އަޅުގަނޑުމެން އެލައު ކުރީ. އެހެންވީމާ، ގުޑް ފެއިތުގައި އެކަން ގޮއްސަ އޮތީ. އެކަމަކު މިހާރު މި ވަނީ އިޖުރާޢީ މައްސލަަތަކެއް މީގައި އުޅޭ ކަމަށް. އަޅުގަނޑަކަށް ގަބޫލެއް ނުކުރެވޭ އިޖުރާޢީ މައްސަލަތަކެއް އުޅޭ ކަމަށް އެއް ބަޔަކަށް ފެނުނީމަ އެއީކީ އަދި އިޖުރާޢީ މައްސަލަތަކެއް އުޅެނީ ކަމަކަށް. އެހެންވީމާ، މި ކޮމިޓީގެ ނިންމުމަކަށް ނުވާނެ މުޅި ރިޕޯޓު އަލުން ރީއެންޑޯޒް ކުރުން އެއީކީ. އަޅުގަނޑަކަށް ނުފެނޭ މުޅި ކޮމިޓީގެ ކޮމިޓީގެ ރިޕޯޓު މުޅިން ރީއެންޑޯޒް ކުރަން ޖެހޭނެ ކަމަށް އަޅުގަނޑަކަށް ނުފެނޭ އެއްގޮތަކަށް ވެސް. އެއީ ސަބް ކޮމިޓީގެ ރިޕޯޓު އެ އޮތީ އެންޑޯޒް ކޮށްފައި. އެހެންވީމާ، އަޅުގަނޑު ދަންނަވާލަން ބޭނުންވަނީ މި އޮތް ހުރިހާ ދުވަހު މިހުރިހާ މައްސަލައަކީ މި ހުރިހާ ކަމެއް ދިޔައީ އިޖުރާޢީ މައްސަލަތަކެއް އުޅެއޭ ކިޔާފައި. އެކަމަކު އިޖުރާޢީ މައްސަލަތަކެއް ނޫޅޭ މިއަށް ވުރެ މާ ވިޔާނުދާކޮށް ނިންމާފައި ހުންނަ އެެހެން މައްސަލަތަކުގައި. އެމް.އެން.ޑީ.އެފްގެ ޗީފް ޢައްޔަން ކުރުމާއި، ވަކި ކުރުމުގެ މައްސަލަ. އިޖުރާޢީ ކޮން މައްސަލައެއް އުޅުނީ. އެއްވެސް މައްސަލަ އެއް ނޫޅޭ އޭގައި. އެއްވެސް މައްސަލައެއް ނޫޅޭ. އެ އޮތީ އެ ގޮތަށް ނިންމާފައި ދެ ޕާޓީން ވާހަކަ ދައްކާފައި މުޤައްރިރު މަޖިލީހުގެ ރައީސް އޭތި ބޭރުކޮށްލީއޭ ބުނީމަ ބޭރުވީ. އެކަމަކު އޭގައި އިޖުރާޢީ މައްސަލަ އެއް ނޫޅޭ. އެހެންވީމާ، އިޖުރާޢީ މައްސަލަ އެއް ނޫނޭ މީގައި މި އުޅެނީކީ. އެހެންވީމާ، އަޅުގަނޑަކަށް ގަބޫލުކުރެވެނީ އަޅުގަނޑުމެންގެ ތެރޭގައި ތަންކޮޅެއް ޓެމްޕަރޭޗަރ ޓޯންޑައުން ވާނެ ކަމަށް. ކާމް ވާނެ ކަމަށް އަޅުގަނޑަށް ގަބޫލުކުރެވޭ. މި މައްސަލަ މިއީ އެޖެންޑާ ކޮށްފައި އޮތް މައްސަލައަކަށް ނުވާތީ ހިންގަވާށޭ އޮފް ދަ ރެކޯޑް މި މައްސަލަ ޑިސްކަސް ކޮށްފައި އަޅުގަނޑުމެންގެ ތެރޭގައި އެއްބަސް ވާން މި އާ ދޭތެރޭގައި ކަންތައް ކުރާނީ ކިހިނެއްތޯ. އެއްބަސްވެފައި ދެން އެޖެންޑާ ކުރައްވައިގެން ގެންދަވާށޭ! އަޅުގަނޑު ވެސް ބޭނުންވޭ މި މައްސަލަ ޞުލްޙަވެރިކަމާ އެކީ ހައްލު ވާނެ ގޮތެއް. އެހެންވީމާ، ދެފަރާތުގެ ގުޑް ފެއިތް އޮތިއްޔާ އެކަން އެ ގޮތަށް ގެންދެވިދާނޭ. އެހެން ނޫން ކަމަށް ވަންޏާ އަޅުގަނޑަކަށް ހިއެއް ނުވޭ މިހާރު މި ދާ ގޮތަށް އެޖެންޑާ ކުރެވިގެން މީތި ގެންދެވޭނެ ކަމަކަށް އެޖެންޑާގައި ނެތް މައްސަލަ އެއް. ޝުކުރިއްޔާ.

ރިޔާސަތުން ވާހަކަދެއްކެވުން:

އަޅުގަނޑަށް ހީވަނީ މަޖިލިސްގެ ރައީސް މި މައްސަލަ ފޮނުއްވާފައި މީގެ ފަހު ޕެރެގެރާފުގައި މެންޝަން ކުރައްވާފައި މ ިއޮތީ މިހާރު ފްލޯރގައި އުފެދިފައިވާ ޚިޔާލު ތަފާތު ވުމަށް ހައްލެއް ހޯދުމުގެ ގޮތުންހެން. އެހެންވީމާ، އަޅުގަނޑު މިހާތަނަށް ފުރުޞަތަށް އެދިފައި ތިބި ހުރިހާ ބޭފުޅުންނަށް ފުރުޞަތު އަރުވާނަން. އަރުވާފައި ތި ބޭފުޅުންގެ ގިނަ ބޭފުޅުން ވާހަކަފުޅު ހުންނަ ގޮތަކަށް ބަލާފައި އަޅުގަނޑު އެޖެންޑާ އައިގެން ކުރިއަށް ދާނީ. ރިޔާޟު ރަޝީދު. 

ވިލިފުށި ދާއިރާގެ މެންބަރު ރިޔާޟު ރަޝީދު ވާހަކަދެއްކެވުން:

އޮޑިޓަރ ޖެނެރަލްގެ މައްސަލަ އާ ބެހޭގޮތުން މިއަދު އެޖެންޑާ ކުރެވިފައި ނެތް ކަމުގައި ވިޔަސް އެ މައްސަލައަކީ މަޖިލީހުގެ ރައީސް މި ކޮމިޓީގެ ސަމާލުކަމަށް ގެނެސް އޮތް މައްސަލައަކަށް ވީތީ މި ކޮމިޓީ އަށް ނިންމިދާނެ މިހާރު އެޖެންޑާގެ އެންމެ ކުރިއަށް އެ މައްސަލަ ގެނެސްގެން އެއާ ބެހޭ ގޮތުން ކޮމިޓީއަށް މިވަގުތު ފެންނަ ޚިޔާލެއް މަޖިލީހުގެ ރައީސަށް ދޭން. ކޮންމެހެން އިޖުރާޢީ މައްސަލަ އެއް ނޫނީ އިޖުރާތާ ބެހޭ މައްސަލަ އެއް ވީމަ އެއް ނޫން. އަޅުގަނޑުމެންނަށް ތި ހުރިހާ ކަމަކަށް ވުރެ މުހިއްމު ކަމެއް މަޖިލިސް ނުހުއްޓި ކުރިއަށް ދެވޭނެ ގޮތެއް ހެދުން. މިހާރު މި އޮޑިޓަރ ޖެނެރަލްގެ މައްސަލަ އާ ހެދިގެން މަޖިލިސް ހުއްޓިފައި އޮންނަތާ 1 ހަފްތާ ވެއްޖެ. މިކަމުގެ ސަަބަބުން މިހާރު އަޅުގަނޑުމެންނަށް ލަދުގަނޭ މާލޭ މަގުމައްޗަށް ނުކުންނަން. މި ކަންތަކާ ގުޅިގެން މަޖިލިސް ތެރޭ ހިނގި ކަންތައްތަކުން. އަޅުގަނޑުމެންނަކީ ނަމޫނާ، ދިވެހި ރައްޔިތުންނަށް ނަމޫނާއަކަށް ވާން ތިބި މީހުން. މާލޭގައި ކަޓަރު އެޅުމާއި، މީހުން މެރުމާއި، ވައްކަން ކުރުމާއި، މިކަން މި އޮތީ ހައްދުފަހަނައަޅާ ގޮއްސަ. މި ހުރިހާ ކަމަކަށް ހައްލު ހޯދައި ދޭން ތިބި ބަޔަކީ ރައްޔިތުންގެ މަޖިލިސް މެންބަރުން. އެކަމަކު އަޅުގަނޑުމެންގެ ތެރޭގައި މި ކަހަލަ ސަޤާފަތެއް އޮވެގެން އަޅުގަނޑުމެންގެ އަބުރަށް ހުތުރުވާ މިންވަރަށް މިކަން ހިނގައްޖެ. ސަބަބަކީ މަޖިލީހުގެ މަސައްކަތް ކުރިއަށް ނުގެންދެވުން. އެހެންވީމާ، މި ކަމަށް ހައްލެއް އެބަ ހޯދަންޖެހޭ. ދެން އަޅުގަނޑު ގަބޫލެއް ނޫން މި ކޮމިޓީން ކުރާ އެއްވެސް ކަމެއް ރެކޯޑާ ނުލާ ކުރިއަށް ގެންދާކަށެއް. އެއީ ރެކޯޑު ކުރެވިގެން މި ކޮމިޓީން ނިންމާ ކޮންމެ ކަމެއް ވެސް ކުރިއަށް ގެންދަންޖެހޭނީ. އެއީ އެންމެ ފަހުން މި އޮޑިޓަރ ޖެނެރަލްގެ މައްސަލައިގައި ބައެއް ޢިއްޒަތްތެރި މެންބަރުން މީޑިއަށާއި ތަންތަނަށް މަޢުލޫމާތު ދިންއިރުގައި އެޖެންޑާ އިން ބައެއް ތަންތަންކޮޅު އެބަހުރި ވިދާޅުވެފައި. އެހެންވީމާ، އޭގެ ސަބަބުން އޭގެ ފަހަތު ބައި ޔައުމިއްޔާގައި ނެތުމުގެ ސަބަބުން ބޮޑެތި މައްސަލަތައް ކުރިމަތިވެފައި އެބަހުރި. މިސާލަކަށް، ޢަބްދުﷲ ޢަބްދުއްރަޙީމް އެއްޗެއް ގެންދިޔަ ވާހަކަ ބުނި ހުށަހެޅި ހުށަހެޅުމެއް. އެކަމަކު އޭގެ ފަހުގައި ވަރަށް ގިނަ ބަހުސްތަކެއް މިތާ އެތެރޭ ހިނގާދިޔަ. އޭގެ އެއްވެސް ވާހަކަ އެއް ޔައުމިއްޔާގަ އެއް ނެތް. އެހެންވީމާ، މި ތަނުގެ ރިޔާސަތުގައި ޕީ.އޭ ގެ ބޭފުޅަކު އިންނަވާތީވެ ޕީ.އޭ މީހަކު އެއް ކަމަކަށް ދެ ފަހަރަށް ވާހަކަދައްކަން ފުރުޞަތު އެނގޭއިރު އެކަން އެނގޭ ފަދައިން، ޢާންމު އުސޫލެއްގެ ގޮތުން އެއް އިޝޫ އެއްގައި ވާހަކަދައްކަމުން ދާއިރު ނޫނީ ދެ އިޝޫއަކަށް ވެސް ވާހަކަ ދައްކަމުން ދާއިރުގައި ދެވަނަ ފުރުޞަތެއް، ކުރިން ފުރުޞަތަށް އެދިފައި އޮތް މީހަކު އޮއްވާ ދެވަނަ ފުރުޞަތަކަށް ކައިރީގައި އިން މީހާ ދެއަތް ނެގިޔަސް ވެސް ފުރުޞަތު ދެންޖެހޭނީ ފުރަތަމަ ފުރުޞަތަށް އެދުނު މީހާގެ ފުރުޞަތު ދިނުމަށްފަހުގައި. އެހެންވީމާ، މި ކަހަލަ ގޮތަކަށް އަޅުގަނޑުމެންގެ ތެރޭގައި އުސޫލުތައް ގެންދަންޖެހޭ އެބަ. އެހެންނޫން ކަމަށް ވަންޏާ މި ދިމާވާ މައްސަލަ އަކީ އަޅުގަނޑުމެން ކަހަލަ ނިކަމެތިން މި ކޮމިޓީގައި ތިބެނީ ވަރަށް ބޮޑަށް އެކަހެރި ކުރެވިފައި. އެހެންވީމާ، އެއީ އުސޫލެއް ނޫން އެއީކީ. އެއީ އަޑުގަދަ މީހާ ކައިރީގައި ހުރީތީވެ އެންމެ އަވަހަށް ފުންމައިގެންދާ މީހާ ވައަތް ފަރާތުގައި އިނީތީވެ އޭނަ ދެކެ ގަންނާކުރައްވާ ބިރަކުން ކޮންމެ ކަމަކަށް އޭނަ އަށް ފުރުޞަތު ދޭ އުސޫލެއް މި ތަނުގައި އޮވެގެން ނުވާނެ. އެހެންވީމާ، އަޅުގަނޑު ޔާމީން ދެއްކި ވާހަކައަށް ތާއީދުކުރަން. ޔާމީން އެ ވިދާޅުވީ މިއަށް ގޮތެއް ނިންމަން ތިމަންނަ އަށް ފެނެއޭ. އެކަމަކު އެއަށް އަޅުގަނޑު ތާއީދު ކުރަނީ މީގެ ރެކޯޑެއް އޮވެގެން އަޅުގަނޑުމެން ނިންމާ ނިންމުން ނިންމަން. ދެން ނަޝީދު ވެސް އެ ވިދާޅުވީ ހަމަ އެ ވާހަކަ. މިއަށް ގޮތެއް ނިންމަން ހިނގާށޭ. އެހެންވީމާ، އެ ގޮތަށް އަޅުގަނޑު ތާއީދުކުރަން. އެއީ އަޅުގަނޑުމެންނަށް އަޅުގަނޑުމެން ކޮމިޓީން ކުރި ކަމަކާ ހެދިގެން، މި ކޮމިޓީގެ ރިޕޯޓަކާ ހެދިގެން މަޖިލީހުގެ ފްލޯރގައި މިހާ ބޮޑު ކަންތައް ގަނޑެއް ހިނގަމުން މި ދަނީ އަދި ވެސް ނުނިމި. އެހެންވީމާ، މިހާރު ވެސް މިކަން މިހާރުން މިހާރަށް، މިކަން ނިންމަން މި ކޮމިޓީ ބާއްވަން ލަސްވެސްވެއްޖެ. އެހެންވީމާ، މިހާރު މި ކޮމިޓީން މިހާރު ވެސް ނިންމިދާނެ އެ ރިޕޯޓަކީ އެއީ މި ތަނުން ނިންމާފައި އޮތް ރަނގަޅު ރިޕޯޓެކޭ. އޭރުން އެ ވަރުން ވެސް އެ ފުދުނީ. އެކަން ކީއްވެތޯ އަޅުގަނޑުމެން ނުކުރަންވީ. އެހެންވީމާ، ނަޝީދު ހުށަހަޅުއްވައިފި ހުށަހެޅުމެއް. އެއަށް އަޅުގަނޑު ތާއީދުކުރަން. އަދި މި ހުށަހަޅާފައި އޮތް މަޖިލީހަށް ހުށަހަޅާފައި އޮތް ރިޕޯޓަކީ ރަނގަޅު ރިޕޯޓެއްކަން ވެސް އަޅުގަނޑު މިއަދު ހުށަހަޅަން މި ތަނުގައި. އެހެންވެ އަޅުގަނޑުމެން އެއަށް ތާއީދުކޮށްގެން އެއަށް ވޯޓެއް ނެގީމަ އެ ނިމުނީ. އެއީ ރަނގަޅަށް ގޮސްފައި އޮތް އެއްޗެއް އެއީ. އެޓްލީސްޓު އެވަރު ކުރީމަ ވެސް އަޅުގަނޑަށް މިކަން ހައްލު އެބަވޭ. ދެން ބައި ބޮޑު މީހުން ގޮތްދޫނުކުރާ އުސޫލުން މިކަން ކުރަންވެއްޖެ ކަމަށް ވަންޏާ މިއީ ވަރަށް ދެރަކަމަކަށް މިކަން ވެގެންދާނީ. މިއީ އަޅުގަނޑުމެން ކުރަންވާވަރުގެ ކަމެއް ނޫން. އެއަށްވުރެ ތަޞައްރަފު ފުދިފައި ތިބި ބައެއް ކަމަށް އަޅުގަނޑު ޤަބޫލުކުރަނީ މި ކޮމިޓީ. މި ކޮމިޓީގައި ނެތް ވިޔަފާރި ވެރިއަކަށް ނިސްބަތް ނުވާ ހަމަ އެކަކު ވެސް. ކޮންމެވެސް ގޮތަކުން ވިޔަފާރިކުރޭ. އެހެންވީމާ، ވަރަށް ޤާބިލު ބޭފުޅުންކޮޅެއް މި ކޮމިޓީގައި ތިއްބެވީ. އެހެންވީމާ، އަޅުގަނޑު ޤަބޫލެއް ނުކުރަން މިވަރުކަމަކަށް އަޅުގަނޑުމެންނަށް ކުރިމަތިލާންޖެހޭނެ ކަމަކަށް. 

ހިންނަވަރު ދާއިރާގެ މެންބަރު އިބްރާހީމް މުޙައްމަދު ޞާލިޙު ވާހަކަދެއްކެވުން:

ޝުކުރިއްޔާ އިނގޭތޯ. ރައްޔިތުންގެ މަޖިލީހުގެ ރައީސް މި ކޮމިޓީ އަށް ފޮނުވާފައި އޮތް ސިޓީ އާ ބެހޭ ގޮތުން އަޅުގަނޑަށްވެސް ފެންނަ އެއްޗެއް ހަމަ ދަންނަވާލާނަން އިނގޭތޯ. ދެން މި ސިޓީގެ ފުރަތަމަ ޕެރެގެރާފުގައި ހަވާލާދީފައި މި އޮތީ އެންޓި-ކޮރަޕްޝަން ކޮމިޝަނުން ރައީސަށް ފޮނުއްވާފައި އޮތް ސިޓީއަކާ ބެހޭ ގޮތުން. އަޅުގަނޑުގެ މައްސަލަ އެއް ނެތް ހަމަ އެ ސިޓީ ޑިސްޓްރިބިޔުޓް ކޮށްލިޔަސް ހަމަ އެންމެނަށް އެ މަޢުލޫމާތަށްޓަކައި ހަމަ މަޖިލީހަށް އެކީގައި ހުރިހާ މެންބަރުންނަށް ފޮނުވާލީމަ ނިމުނީ. އެއާ ގުޅުން ހުރި ސިޓީ އަކަށްވާތީ މިހާރު ބަހުސްކުރެވެމުންދާ. ދެން އޮތީ ދެވަނަ ޕެރެގެރާފުގައި މި އަންނަ ބަހުސްގެ ތެރޭގައި އުފެދުނު އިޖުރާޢީ މައްސަލަތަކުގެ ވާހަކަ. ދެން މީގެ ޑިބޭޓަށް، ޑީޓެއިލް ޑިބޭޓަށް ނުދިއުން ކަންނޭނގެ އަޅުގަނޑަށް ހީވަނީ މި ވަގުތު ބުއްދިވެރި ވާނީ. އެއަށް ގޮސްފިއްޔާ ދައްކާނެ ވާހަކަ ހަމަ ދެ ފަރާތުން ވެސް ހުންނާނެ. ޙަޤީޤަތުގައި ވެސް އަޅުގަނޑަށް ހަމަ ޤަބޫލުކުރެވޭ އޭގައި އިޖުރާޢީ މައްސަލަތަކެއް ހުރި ކަމަށް. އެހެންވެގެން އަޅުގަނޑު އެ އިޝޫތައް ނެގީ. ކޮންމެ ގޮތެއް ވިޔަސް މައި ރިޕޯޓް އަޅުގަނޑުމެން ނުދެކެން. ކޮމިޓީއަކުން ފޮނުވާ ރިޕޯޓެއް އަޅުގަނޑުމެންނަށް ކޮމިޓީގެ މެންބަރުންނަށް ނޭނގި މަޖިލީހުގެ ފްލޯރއަށް ހުށަހެޅުމަކީ އެއީ ދެން އަޅުގަނޑު ގައިމު ވެސް ޤަބޫލުކުރާ ކަމެއް ނޫން. އަދި އަޅުގަނޑު ޤަބޫލެއްނުކުރަން ގަވާއިދަށް އެއަށް ޖާގަދޭނެ ކަމަކަށް ވެސް އިނގޭތޯ. އެހެންވީމާ، ކޮންމެވެސް ހިސާބެއްގައި އަޅުގަނޑުމެންނަށް އެ ރިޕޯޓް އެޑޮޕްކުރެވެން އެބަޖެހޭ. އެކަން ކޮށްލުން ކަންނޭނގެ ދެން މީގައި އެންމެ. ދެން އޮތީ ތާރީޚުތަކުގެ އޮޅުމުގެ މައްސަލަ. އެވެސް އެބަހުރި ދެން ހަމަ އިނގޭތޯ. ދެން ނެތް ކަމަށް ވިދާޅުވާ ބޭފުޅުން ވެސް ތިއްބަވާނެ ކަންނޭނގެ. ގައިމުވެސް އަޅުގަނޑުމެން މި ތަނުގައި އެކަމުގެ ބަހުސް ފެށީ މަޖިލީހަށް އެންޓްރީ ނުވަނީސް. އެންޓަރ އެއް ނުވޭ ސިޓީ އެއް. އެހެންވީމާ، އެކަން ހިނގާފައި އޮތްގޮތް އަޅުގަނޑުމެން ޖެހޭނެ ކޮންމެވެސް ގޮތަކުން ސާފުވާން އިނގޭތޯ ރިޕޯޓުގައި. އެ އިޝޫ އުޅޭ ކަމަށް ވަނީ. ދެން އޮތީ ސަބް ކޮމިޓީގެ ރިޕޯޓް އެޑޮޕް ކުރިތޯ ނޫންތޯ މި ކުރެވޭ ސުވާލު. ދެން އަޅުގަނޑަކަށް ނުފެނޭ އެއަކުންނެއް އެޑޮޕްޓުކޮށްފައި އޮތް ތަނެއް. އެކަމަކު ދެން ނާޒިމު އެބަ ވިދާޅުވޭ ނާޒިމު އެކަން ކުރެއްވި ގޮތް. މުޤައްރިރު އެހެންނޫންތޯ. އެ ތަނަށް ހުށަހެޅުނު ޤަރާރެއްގައި އެ މައްސަލަ އަށް ރިފަރކޮށްފައި އޮތީމަ އޭގެ ސަބަބުން ތިމަންނަ އަށް ޤަބޫލުކުރެވެނީއޭ އެޑޮޕްޓު ކުރި ކަމަށް. އެހެންވެގެންނޭ ތިމަންނަ އެކަން ނުކުރެއްވީ. އެހެންކަމަށް ވަންޏާ އެވެސް އެނގޭ ގޮތަށް އަޅުގަނޑުމެންގެ މިއަދުގެ މި ނިންމާ ނިންމުމެއްގައި ނިންމާލާފައި ފޮނުވީމަ އަޅުގަނޑަށް ހީވަނީ މިކަން އަނެއްހެން މައްސަލަ ހައްލުވެފައިހެން އެ އޮތީ އިނގޭތޯ. އެހެންވީމާ، މީގެ އިތުރު ކޮމިޓީގައި ކުރިން ހިނގާ ދިޔަ ބަހުސްތަކުގެ ތަފްސީލަށް ގޮސް އޭގެތެރެއަށް ނުވަނުން ކަންނޭނގެ މިއަދު ބުއްދިވެރި ވާނީ އިނގޭތޯ. އެހެންވެއްޖިއްޔާ ހަމަ ދައްކާނެ ވާހަކަ ހުންނާނެ. ހޫނުވެގެން ހިނގައިދާނެތީވެ އެ ސަބަބު، އަޅުގަނޑު ވާހަކަ ކުރުކޮށްލާނަން. 
ފުވައްމުލަކު ދެކުނު ދާއިރާގެ މެންބަރު ޢަބްދުﷲ މަޞީޙު މުޙައްމަދު ވާހަކަދެއްކެވުން:

އާދެ، އަޅުގަނޑު މީގައި ނިޒާމީ މައްސަލަ އެއް ވެސް އެބައުޅޭ މިއަދު މި ކޮމިޓީގައި. މި ކޮމިޓީގައި އިޖުރާޢީ މައްސަލަ އެއް ވެސް އެބައުޅޭ. އަޅުގަނޑުމެންނަށް އިއްޔެ ވެސް އެސް.އެމް.އެސް އެއް ލިބުނު މާލިއްޔަތު ކޮމިޓީ އަށް ވިދާޅުވެފައި 9:30 އަށް އަންނަން. ކޮމިޓީގެ އެޖެންޑާ ފޮނުއްވާފައި އޮތް. އެޖެންޑާ ފޮނުއްވާފައި އޮތީ އެއީ ފުރަތަމަ ބައްދަލުވުމުގައި އަޅުގަނޑުމެން ނިންމާފައި އޮތީ ކޮމިޓީއަކަށް ކިޔާ ކަމަށް ވަންޏާ ކޮމިޓީގެ އެޖެންޑާ ފޮނުވަންވާނޭ. ކޮމިޓީގެ އެޖެންޑާ ކަނޑައެޅުމުގެ ބާރު ލިބިގެން ވަނީ މުޤައްރިރަށް. މުޤައްރިރު ކަނޑައަޅުއްވާފައި ފޮނުއްވާފައި އޮތް އެޖެންޑާ އެއް އަޅުގަނޑުމެންނަށް ލިބުނީ. މިއަދު ހެނދުނު އަނެއްކާ ލިބުނު. އެހެންވީމާ، މިއީ ވަރަށް ބޮޑު ނިޒާމީ މައްސަލަ އެއް. އެޖެންޑާ މިހެން އޮއްވާ އަޅުގަނޑުމެން ހަމަ އަބަދު ވެސް މިހާރު އަޅުގަނޑު ދެކޭގޮތުގައި މި މަޖިލީހަށް ދިމާވެގެން މިއުޅޭ ކަމަކީ އިޚްތިޔާރު ދީފައި ނޯންނަ ތަންތަނުގައި ކަނޑައެޅިގެން ގަވާއިދުގައި ވަކި ގޮތެއް ބުނެފައި އޮއްވާ އެ ބުނެފައި އޮންނަ އޮތުން އެއީ އެ ކަންތައް ތަންފީޛު ކުރާ ފަރާތުގެ އިޚްތިޔާރެއް ކަމުގައި ބަލައިގެން ކަންތައްތައް ކުރުން. އެއީ އަޅުގަނޑުމެންނަށް ދިމާވެގެން އުޅޭ މައްސަލަ އަކީ. އެހެންކަމަށް ވަންޏާ އަޅުގަނޑުމެން އެ ކަންތައްތައް ހުރިހާ ކަމެއް އެ ގޮތަށް އިޚްތިޔާރަށް ދޫކޮށްލާ ގޮތަށް ވެސް ގަވާއިދު ބަދަލުކޮށްލަންވީ. އެއީ އެހެންނޫނީ ހަމަ ހައްތަހާ އިޖުރާޢީ މައްސަލައަކުން ސަލާމަތްވާން، އިޖުރާޢީ މައްސަލައަކާއި ނިޒާމީ މައްސަލައެއްގެ ތެރެއިން މުޅިން ގަވާއިދާ ޚިލާފަށް އަޅުގަނޑުމެން މި ޢަމަލު ކުރަނީ. އެހެންވީމާ، ދެން އަނެއްކޮޅުން ބަލާއިރު މި ސިޓީ، މި ސިޓީ ބައްލަވާލެއްވީމަ އެނގިވަޑައިގަންނަވާނެ. ފުރަތަމަ ޕެރެގްރާފްގައި މި އޮތީ ސިޓީގެ ކޮޕީއަށް ތިޔަ ކޮމިޓީ އަށް ފޮނުވަމޭ. އެއީ ނިންމަވާފައި އޮތް ގޮތް. އެއީ ޢާއްމުކޮށް ދިވެހި ބަހުގައި އާދަކާދައާއި އަދަބުގެ ގޮތުން ވެސް އަދި ގަވާއިދުގެ ގޮތުން މި ކަންތައްތައް ކުރެވެމުން އަންނަ ގޮތަށް ބަލާއިރުވެސް އެއީ މަޢުލޫމާތަށްޓަކައި ފޮނުއްވާ އެއްޗިހި ފޮނުއްވާ ގޮތް. ދެން ދެވަނަ ޕެރެގެރާފުގައި ފުރަތަމަ ޖުމްލަ ނިންމާލާފައި މި އޮންނަނީ އެ ވާހަކަ ވެސް ދަންނަވަމޭ. ދެން ދެވަނަ ޕެރެގެރާފުގެ ފަހު ޖުމްލަ ސާފުކޮށް ބަޔާންކޮށްފައި ނެތުން ހިމެނޭ. މިއިން އެއްވެސް އެއްޗެއްގައި މަޖިލީހުގެ ރައީސް ވިދާޅުވެފައި ނެތޭ، މިހިރީއޭ، އެހެންވީމާ މާލިއްޔަތު ކޮމިޓީން ބައްލަވާފައި ދެއްވާފައި މިވެނި ކަމެއް ކުރާށެކޭ ވިދާޅުވެފަ އެއް ނެތޭ މަޖިލީހުގެ ރައީސެއް. އެއްވެސް އެއްޗެއް ވިދާޅުވެފަ އެއް ނެތޭ. މި މިއޮތީ ހަމަ ސިޓީ އެއް މިއޮތީ ފޮނުއްވާފއޭ. މީގެ އެއްވެސް އެއްޗެއްގަ އެއް ނެތޭ ވަކި ކަމަކާ މާލިއްޔަތު ކޮމިޓީން. މިދެން މިދެންނެވީ އެޓޭޗް ހަމަ ސެލްފު އެކްސްޕްލެނޭޓްރީ، ސިޓީ އެއް ފޮނުއްވާ ގޮތަށް ފޮނުވާފަ. އެހެންވީމާ، އަޅުގަނޑަކަށް ނޭނގުނު. އެހެންވީމާ، އަޅުގަނޑު މި ދަންނަވަނީ އަޅުގަނޑުމެންގެ ބޮލުގައި އަޅުވާލައިގެން މުޤައްރިރު ވިޔަސް އޮޅުވާލައިގެން ކޮމިޓީ ބައްދަލުވުން ބާއްވާ ގޮތަށް ނުހައްދަވާށޭ. ގަވާއިދު އެ އޮތީއޭ. ގަވާއިދުގައި ކޮމިޓީގެ މުޤައްރިރަށް ލިބިގެންވާ އިޚްތިޔާރުތަކެއްގެ ބާރު ބޭނުންކުރައްވައިގެން ކަމެއް ކުރެއްވުން އެއީ ވަކި ކަމެކޭ. އެކަމަކު މިއަދު އަޅުގަނޑުމެންނަށް މިހާރު ކޮމިޓީގެ އެޖެންޑާ އެއް ފޮނުއްވާފައި އޮއްވާ ތިހެން ހެއްދެވީމާ، މިހާރު އަޅުގަނޑުމެންނަށް ބައިގަޑިއިރު މިއީ ވަރަށް އަގުހުރި ވަގުތެއް. އަޅުގަނޑުވެސް ބޭނުން ހަމަ ޢާއްމު ޞިއްޙަތާ ބެހޭ ބިލަށް ވާހަކަ ދައްކަން ވެސް. އެ ދައްކާ ވާހަކައަކީ ކޮބައިތޯ ވެސް ބަލަން ވެސް. އެކަމަކު މުޤައްރިރު އަޅުގަނޑުމެން މި ތަނަށް ގެންނަވައިގެން މުޅިން ހަމަ އެޖެންޑާ ބާއްވާފައި މުޅިން ހަމަ ބޭނުންހާ ގޮތަކަށް ކަންތައްތައް ދަނީ. އެހެންވީމާ، އަޅުގަނޑު މުޤައްރިރަށް ޢިލްތިމާސް ކުރަނީ މި ކުންފުނިތައް ހިންގަވާ އުސޫލުން ކޮމިޓީ ހިންގަވަން ނޫޅުއްވާށޭ. އެއީ ވަރަށް ދެރަ ކަމެކޭ. ހަމަ އަޅުގަނޑު ވެސް މި ކަންތައްތަކުގައި އަޅުގަނޑުމެންނަށް ދަތިތަކެއް އޮވެއްޖިއްޔާ. އެކަމަކު ގަވާއިދުގެ ތެރެއިން މި ކަންތައްތައް ކުރައްވާށޭ. ގަވާއިދުގެ ތެރެއިން، މަޑުކޮށްލައްވާ އަޅުގަނޑު ނުނިމޭ އިނގޭތޯ. އެހެންވީމާ، ގަވާއިދުގެ ތެރެއިން މި ކަންތައްތައް ކުރެވޭ ގޮތަކަށް. އެއީ އެހެންނޫނީ މި ވާގޮތަކީ ހަމަ ކޮންމެ ކަމެއް އަޅުގަނޑުމެންނަށް މި ފެންނަނީ ގަވާއިދުގެ ބޭރުން ކަންތައްތައް ކުރާ ތަން. އެއީ މައްސަލަ ދިމާވާ ކަންތައްތަކަކީ. އަޅުގަނޑު ވިޔަސް، މުޤައްރިރު ވިޔަސް، އެހެން މެންބަރެއް ވިޔަސް އެ އަޅުގަނޑުމެންގެ މައްޗަށް ގަވާއިދުު ފޮތެއްގައި ވަކި ގޮތަކަށް ބަޔާންކުރެވިފައި އޮވެއްޖިއްޔާ އެ ގޮތަކަށް ނޫންތޯއޭ އަޅުގަނޑުމެން ޢަމަލުކުރަން ވާނީ. އެ ގޮތަކަށް ނޫންތޯއޭ އަޅުގަނޑުމެން ޢަމަލުކުރަންވާނީ. ހަމަ ކޮންމެ ކަމެއް ދިމާވާންވާއިރަށް ގަވާއިދު ފޮތް ބާއްވާފައި ގަވާއިދުން ބޭރުން ކަންތައްތައް ކުރެއްވުމުގެ ރޫޙު ދޫކޮށްލައްވާފައި މި ހަމަ ހުންނާނެ ދިމާވާ ކޮންމެ މައްސަލަ އެއް ވެސް ހައްލުވާނެ، ގަވާއިދުގެ ތެރެއިން ހައްލުވާނެ މެކޭނިޒަމްތައް އެބަހުރި މި ގަވާއިދުތަކުގައި. ގަވާއިދު ބައްލަވާ ލެއްވިއްޔާ ވަރަށް ރަނގަޅަށް އެނގިވަޑައިގަންނަވާނެ. އެހެންވީމާ، އަޅުގަނޑު ދަންނަވާނެ އިލްތިމާސް އަކީ އެ އޮންނަ ގޮތަކަށް އެ ކަންތައްތައް ގެންދެވީމަ އޭރުން ހަމަ ވަރަށް ރަނގަޅުވާނެ. ހަމަ އަޅުގަނޑަށް ހީވަނީ މިތާ ތިއްބެވި ހުރިހާ ބޭފުޅުންގެ ވެސް އަސްލު ރޫޙަކީ އެއީހެން. ދެން ތަފާތު ގޮތަކަށް ތަފާތު މެންބަރުންނަށް ކަންތައްތަކުގައި ވާހަކަ ދެންނެވީ. މިއިން އެއްވެސް މެންބަރަކު އަޅުގަނޑަކަށް ހިއެއް ނުވޭ ވަކި ކަމެއް ހުއްޓުވުމަށް ނޫނީ ވަކި ކަމެއް ވިޔަ ނުދިނުމަށް މަސައްކަތް ކުރައްވާހެނެއް. އެ ގޮތަކަށް އަޅުގަނޑެއް ޤަބޫލެއް ނުކުރަން މި ކޮމިޓީގަ އެއް. އެހެންނަމަވެސް، އަޅުގަނޑު ހަމަ ކުރާ އިލްތިމާސް އަކީ އަޅުގަނޑުމެންނަށް އިއްޔެ ހެނދުނު ތިހެން އެޖެންޑާ ފޮނުއްވާފައި މިއަދު ހެނދުނު އަނެއްކާ ރިމައިންޑަރ ފޮނުއްވާފައި، ދެން އަނެއްކާ މަޖިލީހުގެ ރައީސް މި ކޮމިޓީން އެއްވެސް ކަމެއް ނިންމަވައިދެއްވުމަށް އެދިވަޑައިގެން، އެޖެންޑާ ކުރެއްވުމަށް ވެސް އެދިވަޑައިގެން ސިޓީ އެއް ވެސް ފޮނުއްވާފައި ނެތް ހިނދު ކިހިނެތްތޯއޭ ތި ހައްދަވަނީ. ތިކޮޅުން ވިދާޅުވެ ދެއްވަ ބައްލަވާށޭ. 
ރިޔާސަތުން ވާހަކަދެއްކެވުން:

އާދެ، މީގައި އިނގޭތޯ އަޅުގަނޑު އެޖެންޑާ ފޮނުވިން. ދެން މި ބައްދަލުވުމަކީ ހަމަ ގަވާއިދުން ރޫޓިންގކޮށް ބޭއްވި މާލިއްޔަތު ކޮމިޓީގެ ބައްދަލުވުމެއްގެ ތެރެއިން މި ހަފުތާގެ ފުރަތަމަ ބައްދަލުވުން. ދެން އިއްޔެގެ ތާރީޚުގައި މި ސިޓީ ވަނީ ލިބިފައި. އެހެންވީމާ، މި ސިޓީ ލިބިފައި އަދި މި ސިޓީގައި ކޮންމެ އެއްޗެއް އޮތް ކަމަށް ވިޔަސް، މަޢުލޫމާތަށްޓަކައި ފޮނުއްވާފައި އޮތް ކަމަށް ވިޔަސް އަދި މި މަޝްވަރާކުރަންޖެހޭ ކަމެއް ކަމަށް ބައެއް ބޭފުޅުން ދެކިވަޑައި ނުގެންނެވި ކަމަށް ވިޔަސް މި ޙަޤީޤަތް އެބަ ޖެހޭ ޤަބޫލުކުރަން. މި ޙަޤީޤަތަކީ އަޅުގަނޑުމެންނަށް ހައްލު ނުކުރެވިގެން އުޅޭ މައްސަލަ އެއް މަޖިލީހުގެ ތަޅުމުގައި އެބަ އުޅެއޭ. ދެ ޕާޓީގެ ދޭތެރޭގައި އުޅޭ ޚިޔާލު ތަފާތުވުމާއި މައްސަލަތަކުގެ ސަބަބުން. އެހެންވީމާ، އަޅުގަނޑުމެން މި ކޮމިޓީގެ ފަރާތުން ނިންމާ ނިންމުމަކުން އެ މައްސަލަ އަށް ހައްލެއް ގެނެވެން އެބައޮތޭ. އެހެންވީމާ، އަޅުގަނޑު ދެންމެ ރިޔާޟް ރަޝީދު ތާއީދު ކުރައްވައިފި މި މައްސަލަ އައިގެން ކުރިއަށް ދާން. މި މައްސަލަ ބައިގަޑިއެއްހާއިރު ވަންދެން މަޝްވަރާކޮށްލަން ނޮޅިވަރަމް ދާއިރާގެ މެންބަރު އިނގޭތޯ ކުރިއަށް ގެންދިއުމަށް. ދެން މީގައި އަޅުގަނޑު ދެން އެމް.ޑީ.ޕީ ގެ ބޭފުޅުން ދެއްކެވި ވާހަކަ އަށް ވެސް ޑީ.އާރު.ޕީ ގެ ބޭފުޅުން ދެއްކި ވާހަކަ ވެސް އަޅުގަނޑު އަޑުއަހައިފިން. މީގައި އަޅުގަނޑަށް ހީވަނީ 3 ކަމެއް. ފުރަތަމަ ކަމަކީ އެންޓި-ކޮރަޕްޝަން... އެއް ފުރުޞަތު އަރުވައިފިން. ދެވަނަ ފުރުޞަތެއް އަޅުގަނޑު އަރުވާނަން. ފުރަތަމަ ކަމަކީ އެންޓި-ކޮރަޕްޝަން ބޯޑުން ފޮނުއްވާފައި އޮތް ސިޓީ އެއް އެބަ އޮތޭ. އެ ސިޓީއަށް އަޅުގަނޑުމެން ބެލި މައްސަލައަކާ ގުޅުން ހުރި މައްސަލައަކަށް ވާތީ ފޮނުވީ. އެހެންވީމާ، އެއަށް އަޅުގަނޑުމެންނަށް އެއްޗެއް ބުނެވިދާނެ. ދެން ދެވަނަ ކަމަކީ ބަހުސް ތެރޭގައި މި ތާރީޚުތަކުގައި އޮޅުމެއް އެބަ އުޅެޔޭ. އެއީ 15 ޖުލައި ގެ ތާރީޚުގައި ސިޓީ އެންޓަރ ކޮށްފައި އޮތްއިރު މީގެ ބަހުސްތައް ކުރެވިފައި އެބައޮތޭ 1 ޖުލައި ގައި. އެއަށް އަޅުގަނޑަށް ހަމަ ވަރަށް ރަނގަޅު ޖަވާބެއް އެރުވިދާނެ. އެއީ ސަބަބަކީ އަޅުގަނޑުގެ ނަމުގައި މާލިއްޔަތު ކޮމިޓީގެ މުޤައްރިރަށް އެޑްރެސްކޮށްފައި އައި ސިޓީ އެއް އެ ސިޓީއަކީ. އެހެންވީމާ، އެ ސިޓީ ސިސްޓަމް ތެރެއަށް އެންޓަރ ކުރީ އަޅުގަނޑުމެން ބަހުސްކުރަން ފެށުމަށްފަހު. އެހެންވީމާ، އެ ޖަވާބު އަޅުގަނޑަށް ދެވިދާނެ މުޤައްރިރުގެ ހައިސިއްޔަތުން މަޖިލީހުގެ ރައީސަށް. ދެން މި އޮތީ ކުޑަ ކޮމިޓީގެ ރިޕޯޓް އެޑޮޕްޓް ކުރުމާ ބެހޭ ގޮތުން، އެޑޮޕްޓް ނުކޮށޭ އޮތީ. އޭތި އަޅުގަނޑު ވެސް އޮންނާނީ ފްލޯރގައި ޖަވާބު އަރުވާފައި. އެއީ ޢަބްދުﷲ ޢަބްދުއްރަޙީމް ހުށަހެޅުއްވި ޤަރާރުގައި އެންމެ ފަހު ލައިން ގައި އޮންނަ ގޮތުން ކޮމިޓީން ފާސްކޮށް މަޖިލީހުގެ ތަޅުމަށް ހުށަހެޅުން އޮންނަނީ. އެހެންވީމާ، އެ ފާސްވުމަށްފަހު މަޖިލީހުގެ ތަޅުމަށް ހުށަހެޅުމަކީ އަޅުގަނޑު ކުރަންޖެހޭ ކަމެކޭ. އެ ގޮތުން އަޅުގަނޑު ހަމަ ހުރި ހުރިހާ ޑޮކިޔުމަންޓެއް އެކުލަވާލާފައި، އަޅުގަނޑު ލިޔުނު ރިޕޯޓުގައި އޮންނާނީ 3 ގަނޑު. ކަން ހިނގާ ދިޔައީ މިހެންނޭ. ޢަބްދުﷲ ޢަބްދުއްރަޙީމުގެ ޤަރާރު ވަނީ ފާސްވެފައޭ. އެ ފާސްވީމާ، އަޅުގަނޑު ފްލޯރ އަށް ފޮނުވަނީއޭ. ދެން އަޅުގަނޑު ލިޔެ ސޮއި ކުރީ އެ ބޮޑު ރިޕޯޓު ފޮތުގައި އޮތް އެއްޗެއް ނޫން. މަތީގައި އޮތް 3 ގަނޑު އެއީ އަޅުގަނޑު ފޮނުވި އެއްޗަކީ. އެހެންވީމާ، އެ ޖަވާބުތައް އަޅުގަނޑު ލިޔެލާފައި މަޖިލީހުގެ ރައީސަށް އެރުވިދާނެ. އެހެންނަމަވެސް، ދެންމެ އެމް.ޑީ.ޕީގެ ބޭފުޅުން ދެއްކެވި ވާހަކަފުޅުގައި ވިދާޅުވެއްޖެ ވަރަށް ކުޑަ ވަގުތުކޮޅެއް ތެރޭގައި އަޅުގަނޑުމެން ނިންމަންވީނޫންހޭ. މިހާރު ފްލޯރ އަށް ފޮނުވާފައި އޮތް ރިޕޯޓަކީ މި ކޮމިޓީން ޤަބޫލުކުރާ ރިޕޯޓެއް ކަމަށް. މި ކޮމިޓީން އެ ރިޕޯޓް އެޑޮޕްޓު ކުރަންވީނޫންހޭ. މިއަދުގެ ޖަލްސާގައި ވެސް ހަމަ އެ ޞައްޙަ އެއްޗެއް ކަމަށް، އެއީ ރަނގަޅު އެއްޗެއް ކަމަށް ހަމަ ނިންމަންވީ ނޫންހެއްޔޭ. ނިންމާފައި އެ ޤަރާރުގައި ބަޔާންކުރާ 218 ވަނަ މާއްދާގެ (ހ) ގެ ދަށުން އޮޑިޓަރ ޖެނެރަލް ކޮށްގެން ނުވާނެ ކަމެއް ކުރިކަމަށާއި ދެން އޭގެ (ށ) ގެ ދަށުން މަޖިލީހަށް ފެންނަ ގޮތަކަށް އެކަން ނިންމަން އަޅުގަނޑުމެން ހުށަހަޅަންވީހުންނޭ. އެހެންވީމާ، މި މައްސަލަ މިހާ ހިސަބުން އަޅުގަނޑަށް އެޖެންޑާ ނުކޮށް ވެސް ނިންމާލެވިދާނެ. ތި ބޭފުޅުން އެއްވެސް އިޢުތިރާޟެއް ކުރުމެއް ނެތި މި ދެންނެވި އިޚްތިޔާރުތައް އަޅުގަނޑަށް ދެއްވާ. އޭރުން އަޅުގަނޑު މަޖިލީހުގެ ރައީސަށް ސިޓީއަކުން ފޮނުވަފާނަން މި ކޮމިޓީގެ ބޭފުޅުން މިހާރު އިޢުތިރާޟެއް ނުކުރައްވައޭ މަޖިލީހުގެ ފްލޯރގައި އޮތް ރިޕޯޓާ ދޭތެރެއަކު އެއް. އެ ރިޕޯޓަކީ ކޮމިޓީން އެޑޮޕްޓުކޮށްފައި އޮތް ރިޕޯޓެއް ކަމަށް ކޮމިޓީގެ އެއްވެސް ބޭފުޅަކު އިޢުތިރާޟެއް ނުކުރައްވައޭ. އެހެންވީމާ، އެކަން އެ އޮތީ ކޮމިޓީގެ އިއްތިފާޤުން ނިމިފައޭ. ދެން ހުރި އިޖުރާޢީ ކަންތައްތަކާ ބެހޭ ގޮތުން އަޅުގަނޑު މަޖިލީހުގެ ރައީސަށް ޖަވާބު އަރުވަފާނަން. އެހެންވީމާ، ތި ބޭފުޅުން އެ އިޚްތިޔާރު އަޅުގަނޑަށް އެއްވެސް އިޢުތިރާޟެއް ނެތި ދެއްވާ ކަމަށް ވަންޏާ އަޅުގަނޑު ހިތަށް އަރަނީ މި މައްސަލަ މި ހިސާބުން ނިމުނީއޭ. އޭރުން އަޅުގަނޑު މިއަދު ސޮއި ކޮށްފައި މަޖިލީހުގެ ރައީސަށް ސިޓީއަކުން ދަންނަވާނަން އެ ރިޕޯޓް އެޑޮޕްޓުކުރުމަށާއި އޭގެ ނަތީޖާ، މި ދެންނެވީ އޭގެ ފަހަތުގައި އެއޮތް ޤަރާރާ އެއްގޮތްވާ ގޮތުގެ މަތީން މިހާރު އެ އޮތް ރިޕޯޓްގައި އޮތް ގޮތަށް އެޑޮޕްޓުކުރުމަށާއި ދެން ހުރި އިޖުރާޢީ ކަންތައްތަކާ ބެހޭ ގޮތުން އަޅުގަނޑު މަޖިލީހުގެ ރައީސަށް ފޮނުވަފާނަން. މިހާރު އެ ގޮތަށް ޢަމަލުކުރަން ތިބޭފުޅުން އިޢުތިރާޟު ނުކުރައްވާ ކަމަށް ވަންޏާ އަޅުގަނޑަށް ހީވަނީ މި އެޖެންޑާ އައިޓަމައިގެން އިތުރަށް ކުރިއަށް ދިއުމަކަށް އެއްވެސް ހުރަހެއް ނެތޭ. އެހެންވީމަ، އިޢުތިރާޟު ކުރައްވާ ބޭފުޅަކު އެބަ އިންނެވިތޯ އަޅުގަނޑު ބަލައިލަން ބޭނުން ވަނީ. މި އެޑޮޕްޓު ކުރުމާ ދޭތެރޭ، މި ދެންނެވީ ޞައްޙަ ރިޕޯޓެއް ކަމަށް. އާދެ، ތި ބޭފުޅުން އިޢުތިރާޟް ނުކުރައްވަންޏާ، މި ދެންނެވި ގޮތަށް އިޢުތިރާޟް ނުކުރައްވަންޏާ، އިލްޔާސް ލަބީބު އިޢުތިރާޟު ކުރައްވަނީތޯ. އަޅުގަނޑު މި ދެންނެވި ގޮތަށް. އާދެ، ވިދާޅުވޭ. 

ހުޅުމީދޫ ދާއިރާގެ މެންބަރު އިލްޔާސް ލަބީބު ވާހަކަދެއްކެވުން:

ދެންމެ މުޤައްރިރު ވިދާޅުވެއްޖެ އޭތި އޮތްގޮތަށް މައްސަލަ އެއް ނެތް ކަމަށް ކޮމިޓީން އެޑޮޕްޓު ކުރައްވައޭ. އެކަމަކު ވިދާޅުވި އޭގައި އެއްކަލަ މަޖިލީހުން، ކޮމިޓީން މި ކަންތައް ފެނިފައި އޮތީމަ ފްލޯރ އިން ގޮތެއް ނިންމަން ހުށަހަޅުއްވަމޭ. އެ ގޮތަކަށް އަޅުގަނޑުގެ އެއްވެސް މައްސަލަ އެއް ނެތް. ދެން އެހެން ހުށަހަޅުއްވާފައި ރިޕޯޓް އިންގޮތަށް ކުޑަކުޑަ ފުށުއެރުމެއް އައިސްދާނެހެން އަޅުގަނޑަށް ހީވާތީ. މިހާރު ރިޕޯޓުގައި އިންގޮތުން އިންނަނީ ވަކިކުރެއްވުމަށް އޭގައި. އެހެންވީމާ، އެ ތަންކޮޅުން ފަހަރެއްގައި މީގައި ފުށުއެރުމެއް އަރާފާނެ. ދެން ހަމަ އެ ނަތީޖާއަކީ އެ ކައްޗެއް އަޅުގަނޑަށް ހަމަ ޤަބޫލުކުރެވޭ. އޭގެ އެއްވެސް މައްސަލަ އެއް އޮތީކީ ނޫން. އެކަމަކު އެހެން ޤަރަރާރެއްގައި އެ ގޮތަށް އޮތިއްޔާމު އަޅުގަނޑަށް ހީވަނީ މަޖިލީހުގެ ގަވާއިދުން ފުށުއަރާނެ. ދެންމެ މުޤައްރިރު ވިދާޅުވި ގޮތަކީ، ރަނގަޅު ގޮތެއް. އޭގެ އެއްވެސް މައްސަލަ އެއް ދިމާވާނެ ކަމެއް ނޫން. އެހެންވީމާ، އަޅުގަނޑު ދަންނަވާލީ ޝުކުރިއްޔާ.
އަލިފުށީ ދާއިރާގެ މެންބަރު މުޙަންމަދު ނާޝިޒު ވާހަކަދެއްކެވުން:
ޝުކުރިއްޔާ މުޤައްރިރު. އަޅުގަނޑު ހަމަ ޤަބޫލެއް ނުކުރަން މިހާރު މިތާ ބަހުސް މި ކުރެވޭ މައްސަލަ މިއީ މިތާ މި ވަގުތު ދެކެވިދާނެ ވާހަކައަކީ ކުރިއަށް ގެންދެވިދާނެ މައްސަލަ އެއް ކަމަކަށް. އެއީ އެޖެންޑާގައި ނެތް ކަމެއް މިހާރު މިކަމަށް މި ދިޔައީ ގާތްގަނޑަކަށް 35 މިނެޓް. ދެން ކޮންގޮތަކުންތޯ މިކަން މި މައްސަލަ އަކީ އަޅުގަނޑުމެން މި ކަމާ މި ބަހުސް ކުރަނީ މިހާރު. އަޅުގަނޑަށް ހަމަ މައްސަލަ އެއް ނެތް މާދަމާ ނޫނީ އޭގެ އަނެއް ދުވަހު އޮންނަ ޖަލްސާ އަށް ވިޔަސް މި އެޖެންޑާ ކުރައްވައިގެން މީތި މި ތަނަށް ގެނެސް ގެން އަޅުގަނޑުމެން މި ކަމާ ބަހުސްކޮށް އެ ކަމަށް ގޮތެއް ނިންމަން. އެއީ އެޖެންޑާގައި އެކަން އޮތީމަ ދެން އަޅުގަނޑަށް ވެސް އިނގޭނެ އެ މައްސަލަ އަށް ތައްޔާރުވެގެން އަންނަން. އަޅުގަނޑުމެން އެ ކަމުގައި ދެކޭގޮތަކާ އަޅުގަނޑުމެންނަށް އެ މައްސަލައިގައި ނިންމަންވީ ނިންމުންތަކެއް ވެސް ނިންމަގައިގެން އަންނަން. ޝުކުރިއްޔާ.

  ރިޔާސަތުން ވާހަކަދެއްކެވުން: 

އާދެ، އަޅުގަނޑު މި ބަލަނީ ހަމަ މި އެޖެންޑާ އިތުރަށް މަޝްވަރާ ކުރަން ނުޖެހި އިތުރަށް އެޖެންޑާ ކުރަން ނުޖެހި މިކަން ނިންމާލެވޭތޯ. އިބޫ އިނގޭތޯ. އިބޫ ދެން ސަލީމް. 

  ހިންނަވަރު ދާއިރާގެ މެންބަރު އިބްރާހީމް މުޙަންމަދު ޞާލިޙު ވާހަކަދެއްކެވުން:
އަޅުގަނޑުގެ މައްސަލަ އެއް ނެތް މުޤައްރިރު މިކަން ކުރިއަށް ގެންދެވިޔަސް. އެކަމަކު، ދެންމެ ތި ވިދާޅުވި ގޮތަށް އެ އިޝޫތަކަށް ހަވާލާދީފައި އެ ކަންތައްތައް ސާފުވާ ކަހަލަ ގޮތަކަށް އޭގައި ބާއްވަން ވާނެ އިނގޭތޯ. ދެން އަޅުގަނޑުމެންނަށް އެ ފެނުން ވަރަށް ރަނގަޅު އިނގޭތޯ. އޭގައި ލިޔުއްވާ އެއްޗެއް އަޅުގަނޑުމެން ވެސް ބަލައިލަން ބޭނުންވާތީ ހަމަ އެ ވާހަކަ ހަމަ ދަންނަވާލީ އިނގޭތޯ. ދެން މީގައި ކޮމިޓީގެ ކަމެއް ބަހުސް ކުރުން ރަނގަޅު ވާނީ އަޅުގަނޑު ވެސް ޤަބޫލުކުރާ ގޮތުގައި އެޖެންޑާ ކުރެވިގެން. އެހެންނަމަވެސް، އަޅުގަނޑު ހަނދާން އެބަހުރި ޙަސަން ލުޠުފީ ފޮނުވި ސިޓީ އަޅުގަނޑުމެން މި ތަނުގައި ބަހުސްކުރަން ފެށީ ވެސް އެޖެންޑާ ނުކޮށް. ހަމަ ކުއްލިއަކަށް އެ ދުވަހު އަޅުގަނޑުމެން އާއިރުގައި ސިޓީ އޮތީ. ދެން ވިދާޅުވި މިއީ ކުއްލި މައްސަލަ އެއް ވީމަ ތިމަންނަ އެޖެންޑާގެ ކުރިއަށް މިގެނައީއޭ. މިކަހަލަ މައްސަލައަކަށް ވާތީ. ދެން އެ ދުވަހު އެޖެންޑާ ބާއްވާފައި އަޅުގަނޑުމެން އޭގައި ބަހުސް ފެއްޓީ އެޖެންޑާ ނުކޮށް. އެހެންވީމާ، މި ކަމަކީ މިއީ އެޖެންޑާ ނުކުރެވި ދާ ކަންތައްތައް. އެހެންވީމާ، އެޖެންޑާ ނުކުރެވި މިކަން ގޮސް ނިންމާލުން އެއީ ހަމަ ކުރެވިދާނެ ކަމަކަށް ވާތީ އަޅުގަނޑު ދަންނަވާލީ.

ރިޔާސަތުން ވާހަކަދެއްކެވުން:

އާދެ، ސަލީމް ކުރުކޮށްލަ ދެއްވުން އެދެން. ދެން އޭގެއިތުރުން އަޅުގަނޑު މިކަން ނިންމާލެވޭތޯ ބަލަން.

އޭދަފުށި ދާއިރާގެ މެންބަރު އަޙްމަދު ސަލީމް ވާހަކަދެއްކެވުން:
އާދެ، އަޅުގަނޑު މި މައްސަލަ ނިމުނުއިރުގައި މި ކޮމިޓީގައި އެންމެފަހު ވަގުތާ ހަމައަށް މަސައްކަތް ކުރި މީހެއް. ކޮމިޓީގައި އެއްވެސް މައްސަލަ އެއް ނެތް ހިނގަމުންދިޔަ އިރަކު. އެ ކޮމިޓީގެ މައްސަލަ ހިނގަމުން ދިޔައީ ވަރަށް ބަރާބަރަށް މި ތަނުން މަޖިލީހަށް ފޮނުވަން އެ ރިޕޯޓު ވެސް މި ތަނުން ފާސްކޮށްގެން. ދެން ބައެއް ބޭފުޅުން މި ތަނަށް ވަޑައިގެން ނުވަދެގެން އަޅުގަނޑު އިނިން ގައިމު ވެސް ދެން އަޅުގަނޑަކަށް ނޭނގެ މުޤައްރިރު އެމްެ.ޑީ.ޕީ ބޭފުޅުންނަށް ނުވަތަ އެހެން ބަޔަކަށް ނާންގަވަނީ ކަމަށް. އެއީ އަޅުގަނޑަކަށް އިނގޭ ކަމެއް ނޫން. ގައިމު ވެސް އަޅުގަނޑަށް އެންގީމަ އަޅުގަނޑު މި ތާނގައި އިނިން. އަޅުގަނޑު އެއަށް ވޯޓު ވެސް ދިނިން. އެ ރަނގަޅު ޞައްޙަ އެއްޗެއް ކަމަށް މަޖިލީހަށް ފޮނުވަން ޢަބްދުﷲ ޢަބްދުއްރަޙީމް އެ ހުށަހެޅުއްވި ރިޕޯޓް، އެހެންވީމާ، ވަރަށް ސާފުކޮށް ދިޔަ މައްސަލަ އެއް. އަޅުގަނޑަކަށް އެނގިފަ އެއް ނެތް މީގައި ނުބަ އެއް ހިނގި ކަމެއް. އެހެންވީމާ، ނުބައެއް ހިނގިކަން އިނގޭ ބޭފުޅުން މީގައި އެ ވާހަކަ ދެއްކެވީމަ މައްސަލަ އެއް ނެތް. ދެން މި މައްސަލަ މިހާރު އޮތްގޮތާ ޚިލާފަށް އެއްވެސް ކަމެއް ކުރާކަށް އަޅުގަނޑު ތާއީދެއް ނުކުރާނަން. އެއީ އަޅުގަނޑުމެން މި ކޮމިޓީގައި ގަވާއިދާ ޚިލާފަށް ގައިމު ވެސް އަޅުގަނޑު މަސައްކަތެއް ނުކުރަން. އަޅުގަނޑު ކުރީ ގަވާއިދާ އެއް ގޮތަށް. އެހެންވީމާ، އަޅުގަނޑު ދެން މި ގަވާއިދާ ޚިލާފަށް ގޮސްފައި އޮތް މައްސަލައެކޭ ކިޔާފައި އަނެއް ކޮޅަށް ޖަހާކަށް އަޅުގަނޑު މަސައްކަތެއް ނުކުރާނަމޭ. އެއީ އަޅުގަނޑު ކަންތައް ކުރީ އަޅުގަނޑު ވާހަކަ ދެއްކީ ވެސް ބަރާބަރަށް ގަވާއިދުން. އެހެންވީމާ، މިއަކަށް އިތުރު ވާހަކަ އެއް މަޖިލީސް އަދި މުޅިން ދެ އަހަރަށް ހުއްޓިގެން ދިޔަޔަސް ވަކި ބަޔަކު ބޭނުންވާ ގޮތަށް ކަންތައްތައް ކުރުމަށްޓަކައި މަޖިލީހުގެ ކަންތައްތައް ބަދަލުކުރުމަކީ އަޅުގަނޑު ޤަބޫލުކުރާ ވާހަކަ އެއް ނޫން. 

މުލަކު ދާއިރާގެ މެންބަރު ޢަބްދުﷲ ޔާމީން ޢަބްދުލްޤައްޔޫމް ވާހަކަދެއްކެވުން:
މުޤައްރިރު، މުޤައްރިރު މި ނިންމަވަން މަސައްކަތް ކުރައްވާއިރު ވެސް މިހާރު އެބަ ސުވާލު އުފެދޭ. އެއީ އެމް.ޑީ.ޕީ ބޭފުޅުން ވިދާޅުވިގޮތޭ ވިދާޅުވެފައި ތި ވިދާޅުވި ވާހަކަ އަށް ދެންމެ އިލްޔާސް ލަބީބު އެ އިތުރު ތަފްސީލެއް އެ ދެއްވީ. އެ ގޮތަށް ލިޔުއްވައިފި ކަމަށް ވަންޏާ މިހާރު ފާސްކޮށްފައި އޮތް ޤަރާރުގައި އެ އޮތީ އޮޑިޓަރ ޖެނެރަލް ވަކި ކުރާ ވާހަކަ. އެއަށް ފުށުއަރާފާނޭ. އެހެންވީމާ، އަޅުގަނޑަކަށް ޙަޤީޤަތުގައި ވެސް ނޭނގެ އެމް.ޑީ.ޕީ ބޭފުޅުން މި ކަމުގައި ބޭނުންފުޅުވެގެން މި އުޅުއްވަނީ ކޮންގޮތަކަށް މީތި ލިޔެފައި އޮންނަން ކަމެއް އިނގޭތޯ. އަޅުގަނޑުމެންނަށް ފުރަތަމަ ކަމަކީ، މީތި އެއްވެސް ގޮތަކަށް ކިތަންމެ އޮމާންކޮށް މުޤައްރިރު ނިންމަވަން ބޭނުންފުޅު ވިޔަސް ނިންމަވަން ބޭނުންފުޅު ވާއިރު އަނެއްކާ އިތުރަށް މީގައި މައްސަލަ ނުޖެހޭ ގޮތަކަށް މީތި އޮންނާނީ ކިހިނެއްތޯ ޑްރާފްޓު އަޅުގަނޑަށް އެބަ ފެންނަންޖެހޭ. އެހެންނޫނިއްޔާ، ހަމަ އެމް.ޑީ.ޕީ ބޭފުޅުން އަނެއްކާވެސް އެ ދުވަހުގެ ޖަލްސާގައި ވިދާޅުވާނެ ތިމަންނަމެން މި ވާހަކަ މިހެން ވެސް ބުނެފައި އޮއްވާ މުޤައްރިރު މި އޮތީ މިތަނަށް އަނެއްކާ ރިޕޯޓް ފޮނުވާފައޭ. މި މައްސަލައިގެ ބަހުސްގެ ބާވަތުން އޮޑިޓަރ ޖެނެރަލް އާއ ބެހޭ ގޮތުން އެންޓި ކޮރަޕްޝަން ކޮމިޝަނުން މި ފޮނުއްވާފައި އޮތް ސިޓީގެ އަލީގައި އިތުރަށް ނިންމާ ކަމެއް ނިންމަންޏާ ނިންމިދާނެ. އެކަމަކު ކުރީގައި ހިނގާދިޔަ މައްސަލަ އަލުން ރީވިޒިޓް ކުރެވޭނެ ކަމަކަށް އަޅުގަނޑެއް ޤަބޫލެއް ނުކުރަން އިނގޭތޯ. އެ މައްސަލަ އެ އޮތީ ނިމިފައި ދެން އޭގެ އިޖުރާޢީ މައްސަލަތަކެއް އުޅޭ ކަމަށް ބަޔަކަށް ފެންނަނީ. އަނެއް ބަޔަކަށް ނުފެނޭ އެ ކަމެއް. އެހެންވީމާ، އެއީކީ ކޮމިޓީން އަލުން ރީވިޒިޓު ކުރަންޖެހޭ އިޝޫ އެއް ނޫން. އެކަމަކު ރީވިޒިޓް ކުރަންޏާ ރީވިޒިޓް ކުރަންޏާ، ނޫނީ މި މައްސަލައިގައި އެއްޗެއް ބުނަންޏާ ބުނަންވީ މިހާރު އޭސީސީން މި ތަނަށް މަޖިލީހުގެ ރައީސް އޭ 11 ވަނަ ތާރީޚުގައި ވަދެފައި އޮތް ސިޓީ 28 ވަނަ ތާރީޚުގައި މި ތަނަށް ފޮނުވީ އެހާ ލަސްވެގެން އެ ދިޔައީ. އެހެންވީމާ، އެ ސިޓީ އާއިމަ އެ ސިޓީގެ އަލީގައި އިތުރު ކަމެއް ނިންމަން ބޭނުން ކަމަށް ވަންޏާ އެއީ އަޅުގަނޑުމެންނަށް ޑިސްކަސް ކުރެވިދާނެ ކަމެއް އެޖެންޑާކޮށްގެން އިނގޭތޯ. އެ ސިޓީގެ އަލީގައި އިތުރުކަމެއް ނިންމަންޏާ ނިންމިދާނެ. އެކަމަކު އަޅުގަނޑަކަށް އެއްބަހެއް ނުވެވޭ މިހާތަނަށް ނިންމާފައި އޮތް ރިޕޯޓާ ދޭތެރޭގައި އަޅުގަނޑުމެން އިތުރު އެއްވެސް ކޮލިފިކޭޝަނެއް ރިޕޯޓަކަށް ލާކަށް . ރިޕޯޓުގެ މައްސަލަ އެއް އުޅޭކަން އަޅުގަނޑެއް ޤަބޫލެއް ނުކުރަން. ދެން އަނެއްކާ ދެން އޮތް މައްސަލައަކީ މި ސިޓީގެ އަލީގައި މަޖިލީހުގެ ފްލޯރއަށް އިތުރު ރެކޮމަންޑޭޝަނެއް މުޤައްރިރު ގެންދަވާ ކަމަށް ވަންޏާ އެ ރެކޮމަންޑޭޝަނުން އަޅުގަނޑުމެން އޮޑިޓަރ ޖެނެރަލް ވަކި ނުކުރާ ވާހަކަ މިއަށް ހަވާލާދޭ އެއްވެސް އެއްޗެއް ލިޔެވިގެން ނޯންނާނެ. އެ ޤާނޫނުއާސާސީގައި ކަނޑައެޅިގެން އެބަ ބުނޭ މަޖިލީހުގެ ކޮމިޓީއަކަށް ފެނިގެން މަޖިލީހުގެ ފްލޯރ އަށް އެ މައްސަލަ ގެންދާށޭ އެ ފެންނަ ގޮތަކަށް. އެއޮތީ ފާސްކޮށްފައި އޮޑިޓަރ ޖެނެރަލް ވަކިކުރަން ފެންނަ ކަމަށް. އެހެންވީމާ، އަނެއްކާ އެއާއި ތަޢާރުޟު ވާ އެއްޗެއް މިހާރު މި ސިޓީގެ އަލީގައި އަޅުގަނޑުމެންނަށް ލިޔެވިދާނެ ކަމަށް ނުފެނޭ. އެހެންވީމާ، ކޮބައިތޯއޭ ކަނޑައެޅިގެން އެމް.ޑީ.ޕީން މި ކަމުގައި ހައްލެއް ހޯއްދެވުމަށް ކަނޑައެޅިގެން ބޭނުންފުޅުވާ ޓެކްސްޓަކީ ކޮބައިތޯއޭ. ބޭނުންފުޅުވާ ގޮތެއް ކޮންމެވެސް އެއްބޭފުޅަކު ސާފުކޮށް  ވިދާޅުވާށޭ. އެބޭފުޅަކު އެ ވިދާޅުވާ އެއްޗަކާއި ތަޢާރުޟު ވާ ގޮތަށް ދެން އެހެން ބޭފުޅުން ވިދާޅުވީމަ އަޅުގަނޑުމެންނަށް އޮޅެނީއޭ. އަޅުގަނޑު ވެސް ބޭނުންވޭ ޞުލްޙަވެރިކަމާ އެކު މިކަން ނިންމަން. އެެހެންވީމާ، މިއަށް ކޮންމެވެސް އެއް ބޭފުޅަކު އަޅުގަނޑުމެންނަށް ޖަވާބެއް ދެއްވާށޭ މި ޓެކްސް ނިމިގެންދާއިރު އޮންނާނީ މިވެނި ގޮތަކަށޭ މިސާލަކަށް. އެެހެންވީމާ، އެ އަޅުގަނޑަށް ސާފުވެއްޖިއްޔާ އަޅުގަނޑަށް ފަސޭހަ އިނގޭތޯ އިތުރަށް މި ކުރިއަށް ގެންދަން. 

  ވިލުފުށީ ދާއިރާގެ މެންބަރު ރިޔާޟު ރަޝީދު ވާހަކަދެއްކެވުން:


އަޅުގަނޑު ކުރިން ވެސް މިއާއި ބެހޭގޮތުން މި މައްސަލަ ނިންމަން އަޅުގަނޑު ބޭނުންވި ސަބަބު އަޅުގަނޑު ކުރިން ވާހަކަ ދައްކަމުން ދެންނެވިން. މި ކަމަކީ މިހާރު އެޖެންޑާ ކުރެވިގެން މަޖިލީހުގައި ހިނގަމުންދާ މައްސަލައަކާ ހެދިގެން އަޅުގަނޑުމެން ހަމައެކަނި މި ކޮމިޓީ އެއް ނޫން އަޅުގަނޑުމެން މުޅި މަޖިލީހުގެ ހުރިހާ މެންބަރުންގެ އަބުރާއި ޢިއްޒަތަށް ވެސް ވަރަށް ހަނޑިހުތުރު ނަންތަކެއް މިކަމުގެ ސަބަބުން އޮތީ އައިސްފައޭ. އެހެންވީމާ، މީގެ ހައްލެއް ހޯދަން ބޭނުންވެގެންނޭ އަޅުގަނޑުމެން މި އުޅެނީ. ދެން ކޮންމެއަކަސް އަޅުގަނޑުމެންގެ މި ކޮމިޓީގެ ޔައުމިއްޔާތައް ބައެއް ޢިއްޒަތްތެރި މެންބަރުން އެކި ތަންތަނުގައި ވިދާޅު ވިއިރު އޭގެ ބައެއެް އެއްޗެހިތައް ހުރީ ބައެއް އެތައް ބައިވަރު ބައިތަކެއް އުނިވެފައި އޮތީ. އެހެންވީމާ،  ދެން މި ކުޑަ ކޮމިޓީން މި ރިޕޯޓު މި ތަނަށް ފޮނުއްވުމާ ގުޅިގެން އެ ރިޕޯޓާ އެކުގައި  މި މައްސަލަ މަޖިލީސް ފްލޯރ އަށް ފޮނުވާކަށެއް އަޅުގަނޑުމެން މި ކޮމިޓީން ފާސްކޮށްފަ އެއް ނެތް. ފާސްކޮށްފަ އެއް ނެތޭ އަޅުގަނޑު މި ދަންނަވަނީ އަޅުގަނޑުމެން އެއަށް ވޯޓަކަށް އަހާފަ އެއް ނެތް. އެހެންނަމަވެސް، އަޅުގަނޑު ހަނދާނަށް އަންނަނީ އަޅުގަނޑުމެން ކުޑަ ކޮމިޓީން ފޮނުވި ރިޕޯޓް މި ކޮމިޓީން ޤަބޫލުކުރި ބަލައިގަތްކަން. އަދި ޔައުމިއްޔާގައި އޮންނާނެ އެއަށް ތާއީދުކޮށްގެން މި ކޮމިޓީގެ ޢިއްޒަތްތެރި މެންބަރުން ވާހަކަފުޅު ދައްކަވާފައި އޮންނާނެ. ދެން އެ ހިސާބުން މުޤައްރިރު ވިދާޅުވި އެހެންވިމާ، ތިމަންނަ މި ހިސާބުން މީތި ފްލޯރ އަށް ފޮނުއްވަނީއޭ. އަޅުގަނޑު ހަނދާނަށް އަންނަ ގޮތް އަޅުގަނޑަކަށް ނޭނގެ ލިޔުމުގައި އޮތީ ކީކޭ ކަމެއް. އެހެންވީމާ، މި ދެންނެވި ހިސާބަށް މިކަންތައް ގޮސްފައި. ދެން މި އެޖެންޑާކުރުމާއި ގުޅިގެން ދެން އެ ދުވަހު މިތާ ތިއްބެވީ ކޮން ބޭފުޅުންނެއް ކަމެއް ނެތް ކަމެއް އަޅުގަނޑަކަށް ނޭނގެ. މީގެ 4،3 މަސްދުވަސް ކުރީގެ ކަމެއް އެއީ. އެހެންވީމާ، މި އެޖެންޑާ ކުރުމާ ގުޅިގެން އިދިކޮޅު ފަރާތްތަކުން މި ފްލޯރ ގައި ބުނަމުން މި ދަނީ، މި އައިސްފައި އޮތީ ރަނގަޅަކަށް ނޫނޭ. އެހެންވީމާ، އެ ކަމާ ހެދިގެން މަޖިލީސް ހުއްޓިފައި އޮތީތީވެ މި ކަމާ ބެހޭ ގޮތުން މުޤައްރިރު ތަފާތު މަރުޙަލާ ތަކުގައި ފްލޯރގައި ވިދާޅުވެއްޖެ މިކަން ކޮށްފައި އޮންނާނީ ރަނގަޅަށޭ. އެހެންވީމާ، މީގައި އިޢުތިރާޟު ކުރަނީ މި ކޮމިޓީގެ މެންބަރުން އެބަ ތިބި. އެހެންވީމާ، ކޮމިޓީން އަޅުގަނޑުމެންނަށް މިއަދު ވެސް ކީއްވެތޯ އެއްބަސް ނުވެވެންވީ މިއީ ރަނގަޅަށް ކޮށްފައި އޮތް ކަމެކޭ. ރަނގަޅަށް ކޮށްފައި އޮތް ކަމެކޭ މިއީ. އެވަރު އަޅުގަނޑުމެންނަށް ކީއްވެތޯ ނުބުނެވެން ވީ. މަޖިލީހުގެ ރައީސް އެބަ އޮތް އަޅުގަނޑުމެންގެ ސަމާލުކަމަށް މި ކަމަށް ގެނެސްފައި. އެހެންވީމާ، މި ކަމަކީ މި ކޮމިޓީން ބެލުމަށްފަހުގައި ރަނގަޅަށް އަޅުގަނޑުމެން ނިންމާފައި އޮތް ނިންމުމެކޭ. މި ވަރަށް ބުނަން އަޅުގަނޑުމެން ކީއްވެތޯ ފަސްޖެހެންވީ. އެއީހެން އަޅުގަނޑަށް ހީވަނީ އަޅުގަނޑުމެން މި ތާއީދުކުރާ ގޮތަކީ ވެސް. އަޅުގަނޑު އަދި އެމް.ޑީ.ޕީ ން މިހާތަނަށް ދެއްކި ވާހަކަ ވެސް އަޅުގަނޑަށް ސާފުވީ އެ ގޮތަށް އެކަން. އެހެންވީމާ، ދެންމެގައި މީގެ ކުޑައިރުކޮޅެއް ކުރިން މުޤައްރިރު ވިދާޅުވެއްޖެ ތިމަންނަ އެހެންވީމާ، މިގޮތަށް ޑްރާފްޓެއް ފޮނުވަން ހެއްޔޭ. އެ ވިދާޅުވި ގޮތަށް އަޅުގަނޑަށް ތާއީދުކުރެވޭ. އެއަކު ނެތް، އެހެންވީމާ، މުޤައްރިރު ހުށަހަޅުއްވާ އެ ގޮތަށް. ހުށަހެޅުއްވީމާ، އެއީ އަޅުގަނޑުގެ ހުށަހެޅުމެއް ކަމަށް އަޅުގަނޑު ބަލައިގެންފާނަން. ދެން އެއަށް ތާއީދު ކުރާ މީހަކު ވެއްޖިއްޔާ އެެއަށް ވޯޓު ނަގަން ވެއްޖިއްޔާ ވޯޓު ނަގާނީ. އެއީ މިކަން ނިންމަން ބޭނުންވެގެން މި އުޅެނީ. އަޅުގަނޑުމެން ބޭނުމެއް ނުވޭ މި ކަމާ ހެދި. އަދި މިރޭ ވެސް މިއަދު މަޖިލީހުން މިކަން ނުވެއްޖިއްޔާ މިރޭ ވެސް މަގުމައްޗަށް މީހުން އެއްވުމެއް ނުހުއްޓޭނެ. އަދި އަނިޔާވާލެއް ވެސް ކުޑައެއް ނުވާނެ. މިހާރު އަޅުގަނޑުމެންނަށް ވެސް އެބަ އުނދަގޫވޭ އެ ކަންތަކާ ހެދި. އަޅުގަނޑަކަށް ގެ އަކަށް އެއްވެސް ރެއަކު ވަދެވޭކަށް ނެތް މިހާރަކު އެއް މި ކަމާ ހެދިގެން. ކުރީ ރޭ ވެސް އެތައް ބައިވަރު ކަންތައްތަކެއް ހިނގި. އެހެންވީމާ، މިކަން އެބަޖެހޭ ނިންމަން. މިއީ އަޅުގަނޑުމެން އެންމެންނަށް އެއްބެސްވެވޭ މައްސަލަ އެއް މިހާރު. މި ތާނކު ނެތް މީގެ ޚިލާފެއް. ޚިލާފެއް މި އުފެދެނީ ކުރިން ކޮށްފައި އޮތް ކަމެއް އަލުން މިކަން ނަގައިގެން ކުރިއަށް ގެންދަން މި ގަވާއިދު. ގަވާއިދު ހުރަހެއް ނާޅާ މިހާރު މި މައްސަލަ މިހާރުން މިހާރަށް ނިންމަން ވެސް ހުށަހެޅުމެއް އެބަ އޮތް އެޖެންޑާގައި ކުރިއަށް ލައިގެން ނިންމަން. އެއަށް އަޅުގަނޑު ތާއީދު ވެސް ކޮށްފިން. އެހެންވީމާ، މުޤައްރިރު ވިދާޅުވި ގޮތަށް ޑްރާފްޓެއް ހައްދަވާފައި ދެއްވާ. އޭރުން އަޅުގަނޑުގެ ހުށަހެޅުމެއް ކަމަށް އަޅުގަނޑު އޭގައި ސޮއި ކުރާނަން. ދެން އެއަށް ތާއީދު ކުރާ މެންބަރަކު އެއަށް ތާއީދު ކުރީމަ، އެ ހިސާބުން އޭތި މަޖިލީހުގެ ރައީސަށް އަޅުގަނޑުމެން ފޮނުވީމާ، އަޅުގަނޑަށް ހީވަނީ މައްސަލަ ނިމުނީހެން. 

ފުވައްމުލަކު ދެކުނު ދާއިރާގެ މެންބަރު ޢަބްދުﷲ މަސީޙު މުޙައްމަދު ވާހަކަދެއްކެވުން:

އާދެ، މުޤައްރިރުގެ ސަމާލު ކަމަށް އަޅުގަނޑު ދަންނަވާލަން. އާދެ، އަޅުގަނޑު މީގެ ސަބްސްޓެންސަކަށް މި ދާކަށް ނެތިން. އަޅުގަނޑު ހަމަ މި ނަގާ މައްސަލަ އަކީ އިޖުރާޢީ މައްސަލަ އެއް ނިޒާމީ މައްސަލަ އެއް. އަޅުގަނޑުމެން ގަވާއިދުން ކަންތައްތަކެއް ހިނގަމުން ދަނިކޮށް ކޮންމެވެސް ގޮތެއް ވެގެން ދެން އެ ކަމަށް ހައްލެއް ގެންނަން ވާނީ ވެސް ގަވާއިދުގެ ތެރެއިން. އަޅުގަނޑު ކުރިން ވެސް ދެންނެވި ފަދައިން އަޅުގަނޑުމެންގެ މި އާ މާލިއްޔަތު ކޮމިޓީން މި އަހަރު އިންތިޚާބު ކުރުމަށްފަހު ބޭއްވި ފުރަތަމަ ޖަލްސާގައި މި ކޮމިޓީން ކަނޑައަޅާފައި އޮތީ އެޖެންޑާ އޮންނަންވާނެ ކަމަށް. އެޖެންޑާ އެއް އެބަ އޮތް. އެހެންކަމަށް ވަންޏާ، މިއަދުގެ މި ޖަލްސާގެ އެޖެންޑާ އަޅުގަނޑުމެން ކުރިއަށް ގެންދަންޖެހޭނެ ކަމަށް. އެހެންނޫނީ ހަމަ މިއަދު ވެސް ތި ވިދާޅުވާ ގޮތަށް އެހެން މައްސަލަ އެއް ނިންމަންވެގެން މިއަދު މި ކަންތައް ކުރީ. ދެން ކުރީމާ އެއީ އަޅުގަނޑުމެން ދެ ފަރާތުން ނޫނިއްޔާ އިއްތިފާޤުން ނިންމި ކަމަށް ވިޔަސް އެއީ ހަމަ ގަވާއިދު ފޮތުން ބޭރުންނޫންތޯ އެ ކަންތައް އެ ގެންދަނީ. އެއީ ކަނޑައެޅިގެން އެ ގޮތަށް ކުރިން ނިންމާފައި އޮތީ. ދެން މީގެ ކުރީ ކޮމިޓީތަކުގައި އެ ގޮތަކަށެއް އެޖެންޑާ ފޮނުއްވާކަށެއް ކުރިން އަޅުގަނޑުމެން އެއްބަސްފެވަ އެއް ނޯވޭ ކުރީގަ އެއް. އެއްބަސްވެފަ އެއް ނޯވޭ. އެކަމަކު މި ފަހަރު އެ ގޮތަށް އެއްބަސްވީ އެއީ އަޅުގަނޑުމެންނަށް މި ގަވާއިދުން ވެސް އިޚްތިޔާރުތަކެއް އެބަދޭ އުސޫލުތައް އަޅުގަނޑުމެން ކޮންމެ ކޮމިޓީއަކުން އެ ކޮމިޓީއެއްގެ މި އުސޫލުތައް ގަވާއިދާ ފުށުނާރާ ގޮތަށް ކަނޑައަޅަން. އެ ގޮތަށް އިޚްތިޔާރު ދީފައި އޮންނާތީ އޭގެ ދަށުން. އެހެންވީމާ، އަޅުގަނޑު ހަމަ އިލްތިމާސް ކުރަނީ ހުރިހާ މެންބަރުންނަށް ވެސް އަޅުގަނޑުމެން ކަމެއް ނިންމާއިރު މި ބުނަނީ އިޖުރާޢީ މައްސަލަ އެއް ހިނގާފައި އެބަ އޮތޭ. މި ބުނަނީ ނިޒާމީ މައްސަލަ އެއް ހިނގާފައި އެބަ އޮތޭ. އަނެއްކާ އެ މައްސަލަ ހައްލު ކުރުމަށް އިޖުރާޢީ މައްސަލައެއްގެ ތެރެއިން ނިޒާމީ މައްސަލައެއްގެ ތެރެއިން އެ މައްސަލަ ހައްލު ކުރީމަ އަޅުގަނޑުމެން ކޮންތާކަށްތޯ މި ވަނީ. މަޖިލީހުގެ ޖަލްސާއެކޭ އެއްފަދައިން މި ކޮމިޓީގެ ޖަލްސާ އަކީ ވެސް ހަމަ ނިސްބަތުން އެ ގޮތަށް އަސްލު ތަމްސީލު ވާ ގޮތަށް އޮންނަ ކޮމިޓީ އެއް ކޮންމެ ކޮމިޓީ އެއްގެ ޖަލްސާއަކީ. އެ ހުރިހާ ގޮތެއް ހިނގާނެ. މަޖިލީހުގެ މިއަދުގެ އަޅުގަނޑުގެ، ނޫން ކުއްލި މައްސަލައެއްގެ ގޮތުގައި އެ ގޮތުގައި ކުއްލި މައްސަލަ ހުށަހެޅޭ ގޮތް ވެސް ކޮމިޓީ އެއް ބޭއްވުމުގެ މަޖިލީހުގެ ޖަލްސާ ބޭއްވުމުގެ 15 މިނެޓު ކުރިން ކުއްލި މައްސަލަ އެއް އައިސްފައި އޮތް ގޮތަށް...

 ރިޔާސަތުން ވާހަކަަދެއްކެވުން:

މަޖިލީހުގެ ތަޅުމަށް ހުށަހަޅާފައި އިނގޭތޯ. އެ ގޮތަށް ޕޮއިންޓު އޮފް އޯޑަރ ގައި އަޅުގަނޑު ދަންނަވައިފިން މިހާރު މި އެޖެންޑާ ތި ބޭފުޅުންނަށް އޮންނާނީ ފޮނުއްވާފަައޭ މި ގަވާއިދުން ބޭއްވޭ މި ހަފްތާގެ ފުރަތަމަ ޖަލްސާއޭ މިއީ. މީގައި އިއްޔެގެ ތާރީޚުގައި އަޅުގަނޑަށް ސިޓީ އެއް ލިބުނީމާ އެ ސިޓީ މި ގެނައީއޭ. ދެން ކޮންމެ ގޮތަކަށް އަރގިއު ކުރެއްވި ކަމަށް ވިޔަސް މި މަޖިލީހުގެ ފްލޯރ ހޫނުވެގެން މަޖިލީހުގެ ޖަލްސާތައް މެދުކެނޑިގެން މަގުމަތީގެ ހަމަނުޖެހުންތަކާ ހިސާބަށް ގޮސްގެން އުޅޭ މައްސަލަ އެއް މި މައްސަލަ އަކީ. އެ ކަމަށް ޑިނައި ކުރުމެއް ނެތް އިނގޭތޯ. ޑިނައި ކުރެއް ވިޔަސް އެއީ ޙަޤީޤަތާ ޚިލާފަށް ކުރެވޭ އަމިއްލަށް ނަފްސަށް ހެދޭ ދޮގެއް ކަމަށް އަޅުގަނޑު ބަލަނީ. އެހެންވެއްޖެ ކަމަށް ވަންޏާ. އެހެންވީމާ، އަޅުގަނޑުމެންގެ މި މަސައްކަތަކީ މި ކަމަށް އަޅުގަނޑުމެން މިއަދު ވަގުތުކޮޅެއް ހޭދަކޮށްގެން ހިނގާށޭ މިކަން ހައްލު ކުރެވޭތޯ ބަލަން. އަޅުގަނޑުމެންގެ ފަހަތަށް މިކަން ދުއްވާލަން. އެއީ އިނގޭތޯ އެއްގޮތަކަށް ވެސް މި އިޖުރާޢީ މައްސަލަ އެއް މިއަކު ނޫޅޭ. އެހެންވީމާ، މަޖިލީހުގެ ތި ނުކުތާގައި އަޅުގަނޑު މިހާރު ރޫލްކޮށްފައި ކުރިއަށް މި ދަނީ. 

ފުވައްމުލަކު ދެކުނު ދާއިރާގެ މެންބަރު ޢަބްދުﷲ މަސީޙު މުޙަންމަދު ވާހަކަދެއްކެވުން:


އާދެ، އެހެންވީމާ، އަޅުގަނޑު ދަންނަވާނީ މިހާރު މީހަކު ކަނޑައެޅިގެން އެތައް ބައިވަރު މީހުންނެއް ތިބިއިރު މީހަކު މީހަކު މީހަކު މަރާލީ. ނޫން އަޑުއައްސަވާ އަޅުގަނޑުގެ ވާހަކަ. އެހެންނޫނީ ކިތައް މިނެޓުތޯ ވިދާޅުވޭ.

ރިޔާސަތުން ވާހަކަދެއްކެވުން:


ނޫން މި ދެންނެވީ މިހާރު ގަޑިވެސް ޖެހެނީ ދެން އަޅުގަނޑު ބޭނުންވޭ މި އިޝޫ ކްލޯޒްކޮށްފައި އިތުރަށް އެޖެންޑާ ނުކުރާ ގޮތަށް އެ ކަމުން ހަދަން އިނގޭތޯ. 

ފުވައްމުލަކު ދެކުނު ދާއިރާގެ މެންބަރު ޢަބްދުﷲ މަސީޙު މުޙަންމަދު ވާހަކަދެއްކެވުން:


ނޫނޭ އަޅުގަނޑު އެއްވެސް ގޮތަކަށް މިހާރު މި މައްސަލައިގެ ސަބްސްޓެންސަކަށް އަޅުގަނޑު ނުވަންނަމޭ. އަޅުގަނޑު މި އުޅެނީ މީގެ ނިޒާމީ މައްސަލަ އަޅުގަނޑުމެން... އަޅުގަނޑު ފުރުޞަތު.. އަޅުގަނޑު މި އުޅެނީ އެހެންނޫނީ ހަމަ އަޅުގަނޑުމެންނާ ދިމާލަށް އަނެއްކާ އަންނާނެ. ރައްޔިތުންގެ މަޖިލީހުގެ ޖަލްސާގައި ހިނގި ކަންތައް ތަކުގެ އިޖުރާޢީ މައްސަލަތަކެއް ނިޒާމީ މައްސަލަތަކެއް ހުރެގެން އައިމަ އަނެއްކާ ކޮމިޓީން ވެސް ނިޒާމީ މައްސަލަ ތަކެއްގެ ތެރެއިން އިޖުރާޢީ މައްސަލަ ތަކެއްގެ ތެރެއިން ގަވާއިދާ ޚިލާފަށް ކަމެއް ކޮށްފާ އަނެއްކާ ނިންމައިފިއޭ. ދެން ކޮން ދުވަހަކުންތޯ މި ކަމަށް އަޅުގަނޑުމެން އެއްބަސް ވިޔަކަސް ނުބީހެންޏާ ކަނޑާ ހަމައޭ މިކަހަލަ ކަންތަކުގަ އެއް ނުވާނެ. އެ ޝަކުވާ ނުކުރިޔަކަސް ގަވާއިދާ ޚިލާފަށް ކަމެއް ނިންމައިފިއްޔާ އެއީ ގަވާއިދާ ޚިލާފަށް ނިންމި ކަމެއް ކަމަށޭ ވާނީ. އެހެންވިމާ، މިހާރު ތި މައްސަލަ މަޖިލީހުގެ މުޤައްރިރުގެ ފުރަތަމަ ފުރަތަމަ އިޚްތިޔާރުގައި އެބަ އޮތް އެޖެންޑާ ކުރެއްވުން 138 ވަނަ މާއްދާގައި. ކުރައްވާފައި އެހެން ޖަލްސާ އެއް ބާއްވަންވީ ނޫންތޯ އަޅުގަނޑުމެން ނޯޓިސް ދީފައި. މިހާރު ތި ހައްދަވާ ގޮތުން މިވާގޮތަކީ އެޖެންޑާ ކުރައްވާފަ އެއް ނެތް. މައްސަލަ އެއް މީގެތެރޭގައި ދެއްކޭނެ ގޮތެއް ނެތް. އެކަމަކު އަޅުގަނޑުމެން މިހާރު 1 ގަޑިއިރު މި ހޭދަކުރީ ގާތްގަނޑަކަށް މި މައްސަލައިގެ ތެރޭގައި. ކުއްލި މައްސަލަ އެއް ވެސް ހުށަހަޅުއްވާ ކަމަށް ވަންޏާ އެވެސް އުސޫލެއް ކަނޑައަޅާފައި 15 މިނެޓް ކުރިން އައިސްފައި ފުރަތަމަ މުޤައްރިރު ވިދާޅުވަންޖެހޭނެ ކުއްލި މައްސަލަ އެއް އެބައޮތޭ މިހެން މިހެންނޭ ކިޔައިގެން. އެހެންވީމާ، ކުއްލި މައްސަލަ އެއް ވެސް އެ ގޮތަކަށް ހުށަހެއްނޭޅޭނެ. އެހެންވީމާ، އެއީ މަޖިލީހުގައި، މަޖިލީހުގައި ހިނގާ ގަވާއިދުތައް އެ ނިސްބަތުން ހަމަ ކޮމިޓީތަކަށް ވެސް ހިނގާނީ. އެހެންވީމާ، އަޅުގަނޑު މި ދަންނަވާ ވާހަކަ އަކީ އަޅުގަނޑުމެން އިޖުރާޢީ މައްސަލައަކާ، ނިޒާމީ މައްސަލަ އެއް ހައްލުކުރުމަށް ގަވާއިދު ފޮތުގެ ބޭރުން އެހެން ގެންދަން ނުހައްދަވާށޭ. އެހެންނޫނީ އަޅުގަނޑުމެން އަޅުގަނޑުމެންގެ އަމިއްލަ ނަފްސަށް އަޅުގަނޑުމެން މަލާމާތް ކުރަންޖެހޭނެ. އަޅުގަނޑު އެއްބަސްވިޔަސް އެއްބަސްވުން އެއީ ވަކި ކަމެއް. އެކަމަކު، އަޅުގަނޑުމެން އެއީ ގަވާއިދުން ގެންދިޔަ ކަމެކޭ ކިހިނެއްތޯ އަޅުގަނޑުމެންނަށް ދެންނެވޭނީ މިއަދުގެ އެޖެންޑާގައި ނެތް ކަމެއް ކުއްލިއަކަށް އަޅުގަނޑުމެން ހުރިހާ މެންބަރުން އެއްބަސްވީމަ ގެންދަނީއޭ. އެހެން ބުނީމަ ކިހިނެއް މި ތާނގައި މިސާލަކަށް މިއަދު މީޑިޔާގެ މީހުން ތިބި ނަމަ ވިދާޅުވާނެ މިއީ ވަރަށް ހެއްވާ ބަޔެކޭ މިއީ ވަރަށް މޮޅު ބަޔެކޭ. އެ މީހުން އެއްބަސް ވާންވީ...

ރިޔާސަތުން ވާހަކަދެއްކެވުން

މިހާރު އަޅުގަނޑަށް ސާފުކޮށްލަ ދޭނަން އަޅުގަނޑު ކުރީގައި ދެންނެވި އެެއްޗެއް. އަޅުގަނޑު ދެންނެވީ މިހާރު މުޤައްރިރު އަޅުގަނޑު ނާޝިޒަށް ނަސޭޙަތްތެރިވަން އިނގޭތޯ މަޖިލީހުގެ ގަވާއިދަށް ޙުރުމަތްތެރިކޮށް ހިއްތެވުމަށް. އާދެ، އަޅުގަނޑު ދަންނަވާލަން އުޅޭ ވާހަކަ އަކީ މި މައްސަލަ އަކީ މަޖިލީހުގެ ފްލޯރގައި އުޅޭ މައްސަލައެކޭ އަޅުގަނޑުމެން މި އުޅެނީ ވަރަށް ބޮޑު މައްސަލަ އެއް ހައްލުކުރަން ވެގެންނޭ. ދެން މިއީ ކުއްލިއަކަށް އައި މައްސަލައަކަށް ވީމާ، އެޖެންޑާގެ ބޭރުން އަޅުގަނޑު މީތި ގެނައީ ގެނެސް ތި ބޭފުޅުންނަށް ދަންނަވާލީމަ ތި ބޭފުޅުން ތާއީދުކުރެއްވީ. ކުޑަވަގުތު ކޮޅެއްގައި މަޝްވަރާކޮށްލައިގެން ނިންމާލެވެންޏާ ނިންމާލެވޭނެ ކަމަށް.. މިއަދު ވެސް 2:45 ގައި އޮންނާނެ މިއަދު ވެސް މާލިއްޔަތު ކޮމިޓީ އެއް. އެހެންވީމާ، ތި ބޭފުޅުން ބޭނުންފުޅު ވަންޏާ ހަމަ އެޖެންޑާ ކޮށްގެން ކުރިއަށް ގެންދެވިދާނެ އިނގޭތޯ. އެއީވެސް އޮތް ގޮތެއް. އެހެންނަމަވެސް، މި ވަގުތު ވީހާ ވެސް ސަލާމަތްކޮށްގެން މިއަދުގެ މަޖިލީހުގެ ޖަލްސާގައި ވެސް މީގެ ބަހުސް މި މައްސަލައިގެ ބަހުސް ވެސް އެބަ އާދޭ. ވޯޓު ވެސް އެބަ އާދޭ. އެހެންވީމާ، މިއަދު ވެސް އެ ޖަލްސާ ގަޑުބަޑުވެގެން ދާން ތިބޭފުޅުން ބޭނުންވާ ކަމަަށް ވަންޏާ އެއީ ހަމަ ތި ބޭފުޅުންގެ އަތްމަތީގައި މިހާރު ޗޮއިސް މި އޮތީ. އަޅުގަނޑު ނަސޭހަތްވެރިވަން އިނގޭތޯ ނާޝިޒު އަދިވެސް އެއްފަހަރު ގަވާއިދަށް ހުރުމަތްތެރިކޮށް ހިއްތެވުމަށް. އެއީ ރިޔާސަތުން ވާހަކަ ދައްކާއިރު ވާހަކަ އެއް ނުދެއްކޭނެ. ދެން އަޅުގަނޑު ދަންނަވާލަން ބޭނުންވަނީ، އަޅުގަނޑު މި ދަންނަވަނީ ތި ބޭފުޅުން އިޢުތިރާޟް ނުކުރައްވާ ކަމަށް ވަންޏާ އަޅުގަނޑު ޓެކްސްޓެއް ވެސް ތި ބޭފުޅުންނަށް ދަންނަވާލަފާނަމޭ މިކަން ހައްލު ކުރެވިދާނެ އިނގޭތޯ. އެއީ މި އެންޓިކަރަޕްޝަން ބޯޑުން ފޮނުވި ފޮނުވި ސިޓީ އަށް ރިޢާޔަތް ކުރުމަށް ފަހު، އޮޑިޓަރ ޖެނެރަލް ޤާނޫނުއަސާސީ އާއި ޤާނޫނާ ޚިލާފަށް ކޮރަޕްޝަންގެ މައްސަލަތަކެއް ހިންގެވި ކަމަށް ބަޔާންކޮށް ހުށަހެޅުނު މައްސަލަ އާ ގުޅޭގޮތުން މިހާރު މަޖިލީހުގެ ތަޅުމަށް ހުށަހެޅިފައިވާ ރިޕޯޓުގައި ހިމެނިފައިވާ މާލިއްޔަތު ކޮމިޓީގެ ސަބް ކޮމިޓީގެ ރިޕޯޓަކީ މާލިއްޔަތު ކޮމިޓީން ބަލައިގަނެ ޤަބޫލުކުރާ ރިޕޯޓެއް ކަމަށާއި، އެ ރިޕޯޓުގެ މައްޗަށް ބިނާކޮށް 1- އޮޑިޓަރ ޖެނެރަލް ފަދަ މިނިވަން މުސްތަޤިއްލު އަދި ޒިންމާދާރު މަޤާމެއްގައި ހުންނަވާ ބޭފުޅަކު އެ ރިޕޯޓުގައި ބަޔާންކޮށްފައިވާ ޢަމަލުތަކެއް ހިންގެވި ހިންގެވުމަކީ ދިވެހިރާއްޖޭގެ ޖުމްހޫރިއްޔާގެ ޤާނޫނުއަސާސީގެ 218 ވަނަ މާއްދާގެ (ހ) ގައި ބަޔާންކޮށްފައި ވާފަދަ އޮޑިޓަރ ޖެނެރަލްގެ މަޤާމާ އެކަށީގެންވާ ނުވާފަދަ ކަމެއް ކަމަށް ބެލެވޭތީ. 2- ޤާނޫނުއަސާސީގެ 218 ވަނަ މާއްދާގެ (ށ) ގެ ދަށުން ޤާނޫނުއަސާސީގެ 218 ވަނަ މާއްދާގެ (ހ) ގައިވާ ހާލަތެއް މެދުވެރިވެއްޖެ ކަމަށް މަޖިލީހުގެ މާލިއްޔަތު ކޮމިޓީއަށް ފެންނާތީ، މި މައްސަލަ މަޖިލީހަށް ފެނިވަޑައިގަންނަވާ ގޮތަކަށް މަޖިލީހަށް ފޮނުއްވުމަށް ނިންމެވުމަށް މާލިއްޔަތު ކޮމިޓީން އިއްތިފާޤުވެއެވެ. އިނގޭތޯ އެ ޢިބާރާތް. ތި ބޭފުޅުން އެގޮތަށް އެއްބަސްވެ ވަޑައިގަންނަވާ ކަމަށް ވަންޏާ ތި ބޭފުޅުން އިއްތިފާޤުވެ ވަޑައިގަންނަވަން ބޭނުންފުޅު ނުވާ ކަމަށް ވަންޏާ ދެން ޖެހޭނީ ވޯޓެއް ނަގަން. ވޯޓެއް ނަގައިގެން ނަމަވެސް. އާދެ، މި ވަގުތު ނިންމަން މި ޖެހެނީ ޤައުމީ މަޞްލަޙަތަށްޓަކައި އިނގޭތޯ. އެހެންވީމާ، ތި ބޭފުޅުން އިޢުތިރާޟް ނުކުރައްވާ ކަމަށް ވަންޏާ އަޅުގަނޑުމެންނަށް މިކަން ނިންމާލެވިދާނެ އިނގޭތޯ. އޭރުން މިިކަން މި އޮތީ ހައްލުވެފައޭ އިނގޭތޯ އެ މައްސަލަ ހައްލުވީއޭ އިނގޭތޯ. 

މުލަކު ދާއިރާގެ މެންބަރު ޢަބްދުﷲ ޔާމީން ވާހަކަދެއްކެވުން:

މީގައި މައްސަލައަކީ މުޤައްރިރު ތިކަން ޞުލްޙަވެރިކަމާ އެކީ ނިންމަވަން ބޭނުންފުޅު ވާކަމަށް އަޅުގަނޑަށް ޤަބޫލުކުރެވޭ. އެކަމަކު އަޅުގަނޑަށް ފުރަތަމަ މިހާރު ތި ޓެކްސްޓާ ވެސް އަޅުގަނޑުމެން ކުރީގައި ފާސްކޮށްފައި އޮތް ގޮތާއި ތަފާތުވާ ކަމަށް ޤަބޫލު ކުރެވޭ. ކުރީގައި ފާސްކޮށްފައި އޮންނާނީ، ޤަރާރެއް ފާސްކޮށްފައި އޮންނާނީ މި ސަބަބުތައް މިހެން މެދުވެރިވެފައި ހުރީމާ، އަޅުގަނޑުމެންގެ ފައިންޑިންގްސްގައި މީނަގެ މައްޗަށް މިކަން ސާބިތުވެއޭ. އެހެންވީމާ، އޮޑިޓަރ ޖެނެރަލް މަޤާމުން ވަކިކުރަން ފެނެއޭ. އެއީ މަޖިލީހުން ނިންމަންވީ ކަމަކީ. މިހާރު ތީގައި ތި އޮތީ އޮޑިޓަރ ޖެނެރަލް މަޤާމުން ވަކިކުރާ ވާހަކަ އެއް ނޫން. މަޖިލީހަށް މިކަން ފެންނަ ގޮތަކަށް ނިންމާށޭ ތީގައި ތި އޮތީ. އެހެންވީމާ، ފުރަތަމައިނުން ވެސް އަޅުގަނޑުމެން ނިންމީ މުޅި މައްސަލައިގެ މަސްދަރާއި މިހާރު ތި ފޮނުވާ އެއްޗެއްގެ މަސްދަރާއި ތަފާތުވީ. ޤަބޫލުކުރާ ރިޕޯޓެއް ކަމަށް ވަންޏާ ފަހު ޖުމްލައިގައި ހަމަ އެ ގޮތަށް ލިޔަންވީ ނޫންތޯ. އެހެންވީމާ، މާލިއްޔަތު ކޮމިޓީން ކުރީގައި ވެސް ރެކޮމެންޑުކޮށްފައި އޮތް ގޮތަށް އޮޑިޓަރ ޖެނެރަލްގެ މަޤާމުގައި އޭނައަށް ނުހުންނެވޭނެތީ އޭނަ މަޤާމުން ވަކި ކުރުމަށް މަޖިލީހަށް މި މައްސަލަ މާލިއްޔަތު ކޮމިޓީން ފޮނުވީމޭ. ކީއްވެގެންތޯ ހަމަ ދެ ވަނަ ޢިބާރާތުގައި އެހެން ނުލިޔަންވީ. 

ރިޔާސަތުން ވާހަކަދެއްކެވުން:

ނޫން، ނޫން ދޭއްގައި މިއޮތީ ޤާނޫނުއަސާސީގެ 218 ވަނަ މާއްދާގެ (ށ) ގެ ދަށުން. (ށ) ގައި އޮންނާނީ ވަކި ކުރާ ވާހަކަ އިނގޭތޯ. 

މުލަކު ދާއިރާގެ މެންބަރު ޢަބްދުﷲ ޔާމީން ވާހަކަދެއްކެވުން:

އަޅުގަނޑު ހިތަށް އަރަނީ މީގައި ޞުލްޙަވެރިކޮށް ހަމަ މި ތިބީ ނިންމާށޭ. ކްރޮސް ރިފަރެންސް ދީފައި ޤާނޫނުއަސާސީގައި ތިހެން ބުނާ ކަމަށް ވަންޏާ، އޯލްރެޑީ ބުނެފައި އޮތް އެއްޗެއް އަލުން ތިހެން ނުބުނަންވީ ކީއްވެގެންތޯއޭ. ހަމަ ތީގައި ލިޔުމުގެ މައްސަލަ އެއް ނެތެއް ނޫންތޯ. އޮޑިޓަރ ޖެނެރަލް މަޤާމުން ވަކިކުރާށޭ މައްސަލަ މަޖިލީހަށް މި ފޮނުވަނީ. ކީއްވެގެންތޯ އެހެން ނުލިޔަންވީ. 

ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:

އާދެ، އަޅުގަނޑު ދަންނަވާލަން ބޭނުންވަނީ، ގަވާއިދުގެ 138 ވަނަ މާއްދާގެ ކޮމިޓީގެ މުޤައްރިރަށް ބާރުދެއޭ އެޖެންޑާގައި ހިމެނުމަށް. ދެން ފުރަތަމަ ކަމަކީ ގުޑުވިލް އެބަ އޮތްތޯ މީތި އެޖެންޑާ ކޮށްގެން ގެންދަން. އެ ގުޑުވިލް އެ ގޮތަށް އަޅުގަނޑަށް ހީވަނީ ރިޔާޟު ހުށަހަޅުއްވާފައި އެއަށް ތާއީދުކޮށްފައި ދެން އަޅުގަނޑަށް ހީވަނީ ސަބްސްޓެންސްގެ ވާހަކަ ދައްކާލަން ވީހެން. އޭރުން ދެން އަޅުގަނޑުމެންގެ އޮބްޖެކްޝަނެއް ނެތް ކޮންމެ ގޮތަކަށް ތި ސަބްސްޓެންސް އޮތަކަސް. ޔާމީން އެ ވިދާޅުވާ ގޮތަކަށް އޮތަސް އަޅުގަނޑުގެ މައްސަލަ އެއް ނެތް. އަޅުގަނޑުމެން މި ދަންނަވަން މި އުޅޭ އެއްޗަކީ، މީތި ގެނެސް މިކަން ރަނގަޅުކޮށްލާފައި ގެންދާއިރު ރެކޯޑަށްޓަކައި ދިވެހިރާއްޖޭގެ ތާރީޚަށްޓަކައި ވެސް މި ވާހަކަތަކެއް އޮންނާނެ. އެހެންވީމާ، އަޅުގަނޑުމެންގެ ގުޑުވިލް އެބަ އޮތޭ. އަޅުގަނޑު މި ދަންނަވަން މިއުޅެނީ މި ޢިޖުރާތު ރަނގަޅުކޮށްގެން އަޅުގަނޑުމެން ގެންދަމާ ހިނގާށޭ. އެއީ އަޅުގަނޑު މި ދަންނަވަނީ. ދެން އެހެންވީމާ، 138 ގެ ދަށުން މިހާރު ރިޔާޟު އެ އޮތީ ހުށަހަޅުއްވާފަހެން އަޅުގަނޑަށް ހީވަނީ. އެޖެންޑާގައި ހިމަނައިގެން މިކަން ވީހާ ވެސް އަވަހަކަށް ނިންމާލުމަށް. ދެން އެ ގޮތަށް އިޢުތިރާޟު ކުރައްވާ ބޭފުޅުން ތިއްބެވިއްޔާ މިކަން ޑިސްކަސްކުރަން ފެނޭތޯ ވޯޓަކަށް އަޅުގަނޑަށް ފެނޭ އަހާލަން. އެހެންވެއްޖެއްޔާ ތީތި ނިމިފައި އޮންނައިރު އަޅުގަނޑުގެ މައްސަލަ އެއް ނެތް. ކޮންމެ ގޮތެއް ވިޔަސް. އެކަމަކު މި ދެންނެވި ތާރީޚުތަކާއި ފުށުއަރާ ކަންތައްތައް ރަނގަޅުވާ ގޮތަށް ރިކޯޑްސް ހުރީމަ އަޅުގަނޑުގެ މައްސަލަ އެއް ނެތް. މިހާރު ރެކޯޑްސްއަކު ނެތް. އެއީ އަޅުގަނޑުމެންގެ އިޝޫއަކީ. 

ނޮޅިވަރަމް ދާއިރާގެ މެންބަރު މުޙައްމަދު ނަޝީދު ވާހަކަދެއްކެވުން:
މިހާރު މީގައި އަސްލު ހަމަ ޙަޤީޤަތުގައި ވެސް އަޅުގަނޑުމެންގެ ކޮންސަރނަކީ މާލޭގެ އަމާންކަން ގެއްލުން އިނގޭތޯ. އަޅުގަނޑުމެންގެ ކޮންސަރނަކީ...އަޅުގަނޑަށް ވާހަކަ ދެއްކުމުގެ ފުރުޞަތު އަޅުގަނޑަށް ހީވަނީ އާދެ، އަޅުގަނޑު މި ތާނގައި މި ކޮމިޓީގައި މި ކުރަނީ ޤާނޫނުއަސާސީގައި ރައްޔިތުންގެ މަޖިލީހުގެ މަންބަރެއްގެ ހައިސިއްޔަތުން އަޅުގަނޑަށް ލިބިގެންވާ ޤާނޫނީ މަސައްކަތެއް. ޤާނޫނީ ބާރު ލިބިގެން އަޅުގަނޑު މިކަން މި ކުރަނީ. އެހެންވީމާ، އެއްވެސް ބޭފުޅެއް އަޅުގަނޑުގެ މަސައްކަތަށް ހުރަސް ނޭޅުމަށް އެދެން. އަޅުގަނޑު މި ދަންނަވަނީ އަޅުގަނޑުމެންގެ ކޮންސަރނަކީ އަޅުގަނޑުމެން މި މައްސަލައިގެ ސަބަބުން މި މައްސަލަ އަކީ ވަރަށް ސެންސިޓިވް މައްސަލަ އެކޭ. މި މައްސަލައިގެ ސަބަބުން މާލޭގެ އަމާންކަން ގެއްލިގެންނޭ މި ދަނީ. ދިވެހިރާއްޖޭގެ ރައްޔިތުންގެ މަޖިލީހުގެ އަގު އަޅުގަނޑުމެންގެ ޢާއްމު ރައްޔިތުންގެ ކުރިމަތީގައި ވެއްޓެމުން ދަނީ. އެންމެ ފަހުން ޓީވީން ނެގި ޕޯލްއަކުން ދައްކާ ގޮތުގައި %94 ޕޮޕިއުލަރިޓީ އަޅުގަނޑުމެންގެ ނެތް އިނގޭތޯ. އެހެންވީމާ، %94 ރައްޔިތުންގެ މަޖިލީހެއް އޮންނަން ވެސް ރާއްޖޭގެ މީހުންނަށް ނުފެނޭ. އެހެންވީމާ، މި ދަރަޖައަށް އަޅުގަނޑުމެންގެ ރައްޔިތުންގެ މަޖިލީހުގެ އަގު ވެއްޓިގެން ދިޔައިމަ އަޅުގަނޑުމެން ޤާނޫނު ހަދާ ބާރުގެ އަގު ވެއްޓިގެން ދާކަށް އަޅުގަނޑުމެން ބޭނުމެއް ނުވޭ. މި ތާނގައި އަޅުގަނޑުމެންނަށް މިހާރު ވެސް ހަމަ މި ރިޕޯޓް އެންޑޯޒް ކޮށްލީމާ، މަޖިލީހުގައި މި ދިމާވެގެން އުޅޭ ހުރިހާ މައްސަލަތަކަށް ދާއިމީ ހައްލެއް ލިބިގެން ދާނެއޭ އަޅުގަނޑުމެންނަށް. އެހެންވީމާ، އަޅުގަނޑަށް އެނގޭ އަޅުގަނޑާއި ޚިޔާލު ތަފާތުވާ ވަރަށް ގިނަ ޢިއްޒަތްތެރި މެންބަރުން ވެސް އެބަ ތިއްބެވިކަން. އެހެންނަމަވެސް، އަޅުގަނޑަށް ޤަބޫލުކުރެވޭ ގޮތް އަޅުގަނޑަށް ވެސް ދެންނެވުމުގެ އިޚްތިޔާރު އޮންނާނެ. އެހެންވީމާ، އަޅުގަނޑު ހަމަ މި ޤަބޫލުކުރަނީ އެ ޓެކްސްޓެއް ނޫން އަޅުގަނޑުމެންނަށް މުހިއްމީކީ. މުހިއްމީ އަޅުގަނޑުމެންނަށް މުހިއްމު ވެގެން މިއުޅެނީ މި މައްސަލަ މި ތަނުން ނިންމައިދޭށޭ އަޅުގަނޑުމެންނަށް. މި ހުރިހާ އެއްޗަކީ އަޅުގަނޑުމެންގެ ވެސް ބައިވެރިވުން އޮވެގެން ދިޔަ ކަމެއް ކަމުގައި ބެއްލެވުމަށްޓަކައި ހުރިހާ އެންމެން އޮންބޯޑު ކޮށްގެން މި ކަންކަން ކުރެއްވުމަށްޓަކައި މުޤައްރިރު މިހާތަނަށް ކުރެއްވި މަސައްކަތްޕުޅަށް ހަމަ އަޅުގަނޑު އިޙްލާޞްތެރިކަމާ އެކު ޝުކުރު ވެސް ދަންނަވަން. 

ރިޔާސަތުން ވާހަކަދެއްކެވުން:
އާދެ، މިހާރު އަޅުގަނޑުމެން މިއަދުގެ މި ޖަލްސާ ނިންމުމުގެ ވަގުތު މި އައިސް ޖެހެނީ. ދެން އަޅުގަނޑު މީގެ ކުރީގައި ވެސް ދަންނަވާލިން އިނގޭތޯ މަޖިލީހަށް ކޮމިޓީން މިހާރު ފޮނުއްވާފައި އޮތް ރިޕޯޓު އިނގޭތޯ. އެ ރިޕޯޓް އަޅުގަނޑުމެން އެންޓި-ކަރަޕްޝަނުން ފޮނުވި ސިޓީގެ އަލީގައި އަޅުގަނޑުމެން އެ އެންޑޯޒް ކުރާ ރިޕޯޓު މިހާރު ފޮނުވާފައި އޮތް ރިޕޯޓު ފޮނުވާފައި އޮތް ގޮތަށް އިނގޭތޯ. ކުރިއަށް ގެންދިއުމާ ދޭތެރޭގައި އިޢުތިރާޟެއް ނެތް ކަމަށް. އެއީ ކޮމިޓީގެ ބްލެސިންގްސް އޮތް ރިޕޯޓެއް ކަމަށް. އެކަމަށް އިޢުތިރާޟް ކުރައްވާ ބޭފުޅަކު ނެތް ކަމަށް ވަންޏާ އަޅުގަނޑަށް އެ ގޮތަށް ރިޕޯޓެއް ލިޔެލެވިދާނެއޭ. ލިޔެލާފައި ދެން ހަމަ ދެ ފަރާތަށް އެއްބަސްވެވޭ ޢިބާރާތެއް ހިމަނާފައި އަޅުގަނޑު އެ ރިޕޯޓު ފޮނުވިދާނެއޭ އިނގޭތޯ. އެހެންވީމާ، އެގޮތަށް އިޢުތިރާޟު ނުކުރައްވާ ކަމަށް ވަންޏާ އަޅުގަނޑު ގަސްދު ކުރަނީ އެ ގޮތަށް އަޅުގަނޑު ކުރިއަށް ގެންދަން. ގޮސްގޮސްފައި އަޅުގަނޑު ތި ބޭފުޅުންނަށް އަޅުގަނޑު ރިޕޯޓް އެކުލަވާލާފައި ދައްކާލާފައި ދެ ފަރާތުގެ އެއްބަސްވުމާ އެއްކޮށް އަޅުގަނޑު އޭގައި ސޮއި ކޮށްލާފައި މަޖިލީހުގެ ފްލޯއަށް ފޮނުވާލަން. އާދެ، މިހާ ހިސާބުން މިއަދުގެ ޖަލްސާ ނިމުނީ.

